[image: image1.jpg]RGN AT T

o7 AfwTEeq

PRESS INFORMATION DEPARTMENT. GOVERNMENT OF THE PEOPLE’S REPUBLIC OF BANGLADESH






তথ্যবিবরণী                                                                                                               নম্বর : ৪৬৩৮
বিশ্বমঞ্চে বাংলাদেশকে গর্বিত করেছেন প্রধানমন্ত্রী শেখ হাসিনা
                                         -- বিমান ও পর্যটন প্রতিমন্ত্রী
ঢাকা, ১৩ আশ্বিন (২৮ সেপ্টেম্বর) :


বেসামরিক বিমান পরিবহন ও পর্যটন প্রতিমন্ত্রী মোঃ মাহবুব আলী বলেছেন, প্রধানমন্ত্রী শেখ হাসিনা বিশ্বমঞ্চে বাংলাদেশকে গর্বিত করেছেন। টেকসই উন্নয়ন লক্ষ্যমাত্রা অর্জনের ক্ষেত্রে জাতিসংঘ কর্তৃক ‘এসডিজি প্রগ্রেস অ্যাওয়ার্ড’ এ ভূষিত হয়েছেন তিনি। এর আগেও আমাদের  প্রধানমন্ত্রী বিভিন্ন আন্তর্জাতিক পুরস্কার অর্জন করেছেন। এটি জাতির জন্য গর্বের।

আজ প্রধানমন্ত্রী শেখ হাসিনার ৭৫তম জন্মদিন উদ্যাপন উপলক্ষ্যে বেসামরিক বিমান পরিবহন ও পর্যটন মন্ত্রণালয়ের সম্মেলন কক্ষে আয়োজিত এক অনুষ্ঠানে প্রতিমন্ত্রী এসব কথা বলেন।

প্রতিমন্ত্রী আরো বলেন, আধুনিক বাংলাদেশের রূপকার শেখ হাসিনার গতিশীল নেতৃত্বে দেশ আজ উন্নয়নের মহাসড়কে দুর্বার গতিতে এগিয়ে যাচ্ছে। তাঁর নেতৃত্বে  দেশ খাদ্যে স্বয়ংসম্পূর্ণ হয়েছে। দেশে অবকাঠামোগত উন্নয়নসহ তথ্যপ্রযুক্তির প্রসার ঘটেছে। সামাজিক নিরাপত্তা কর্মসূচির কারণে দেশের গ্রামীণ আর্থসামাজিক অবস্থার হয়েছে উন্নয়ন। দেশের মাথাপিছু আয় বৃদ্ধি পেয়েছে। দেশের অর্থনীতির ভিত শক্ত হয়ে আমরা পরিণত হয়েছি মধ্যম আয়ের দেশে।

প্রতিমন্ত্রী বলেন, ২০৪১ সালের মধ্যে উন্নত দেশে পরিণত হতে এবং টেকসই উন্নয়ন লক্ষ্যমাত্রা বাস্তবায়নে প্রধানমন্ত্রীর নেতৃত্বে বেসামরিক বিমান পরিবহন ও পর্যটন মন্ত্রণালয় এবং এর অধীন সংস্থাসমূহ কাজ করে যাচ্ছে। হযরত শাহজালাল আন্তর্জাতিক বিমানবন্দরের তৃতীয় টার্মিনাল নির্মাণসহ দেশের প্রতিটি অভ্যন্তরীণ ও আন্তর্জাতিক বিমানবন্দরে অধিকতর যাত্রীসেবা নিশ্চিতে উন্নয়ন কাজ চলমান রয়েছে। কোভিড-১৯ এর মধ্যেও একদিনের জন্যও বিমানবন্দরের উন্নয়ন কাজ থেমে থাকেনি। প্রধানমন্ত্রীর ঐকান্তিক ইচ্ছায় ও আগ্রহে বিমান বাংলাদেশ এয়ারলাইন্সের বহর সমৃদ্ধ হয়েছে বিশ্বের অত্যাধুনিক প্রযুক্তির আধুনিক সব উড়োজাহাজ। পর্যটনের গুণগত মান উন্নয়নে পর্যটন মহাপরিকল্পনা প্রণয়নসহ নানাবিদ উন্নয়ন কাজ চলমান রয়েছে। দেশের মানুষ ও পর্যটকদের সুবিধার জন্য তিনি তৈরি করছেন মেট্রোরেল, এলিভেটেড এক্সপ্রেসওয়ে, সম্পূর্ণ নিজস্ব অর্থায়নে পদ্মা সেতু, কক্সবাজারের ঘুমধুম পর্যন্ত রেললাইন, মেরিন ড্রাইভ সড়কসহ নানা অবকাঠামো।

অনুষ্ঠানে আরো উপস্থিত ছিলেন বেসামরিক বিমান পরিবহন ও পর্যটন মন্ত্রণালয়ের সচিব মোঃ মোকাম্মেল হোসেন, বেসামরিক বিমান চলাচল কর্তৃপক্ষের চেয়ারম্যান এয়ার ভাইস মার্শাল মোঃ মফিদুর রহমান, বাংলাদেশ পর্যটন করপোরেশনের চেয়ারম্যান মোঃ হান্নান মিয়া, বাংলাদেশ ট্যুরিজম বোর্ডের সিইও জাবেদ আহমেদ, বাংলাদেশ সার্ভিসেস লিমিটেডের এমডি মোঃ আব্দুল কাইয়ুম, হোটেল ইন্টারন্যাশনাল লিমিটেডের ব্যবস্থাপনা পরিচালক ড. মোঃ আমিনুর রহমানসহ মন্ত্রণালয় ও অধীন সংস্থাসমূহের ঊর্ধ্বতন কর্মকর্তাগণ।
#

তানভীর/পাশা/নাইচ/রেজুয়ান/এনায়েত/রফিকুল/জয়নুল/২০২১/২৪০০ঘণ্টা

তথ্যবিবরণী                                                                                                                নম্বর : ৪৬৩৭
প্রধানমন্ত্রী শেখ হাসিনা উন্নত সমৃদ্ধ বাংলাদেশ বিনির্মাণে কাজ করছে
                                                             -- গণপূর্ত প্রতিমন্ত্রী
ময়মনসিংহ, ১৩ আশ্বিন (২৮ সেপ্টেম্বর) :


গৃহায়ন ও গণপূর্ত প্রতিমন্ত্রী শরীফ আহমেদ বলেছেন, জাতির পিতা বঙ্গবন্ধু শেখ মুজিবুর রহমান আমাদেরকে একটি স্বাধীন সার্বভৌম দেশ উপহার দিয়েছেন। আর তাঁর সুযোগ্য কন্যা প্রধানমন্ত্রী শেখ হাসিনা যোগ্য ও বলিষ্ঠ নেতৃত্বে অর্থনৈতিক সমৃদ্ধির মাধ্যমে একটি উন্নত সমৃদ্ধ বাংলাদেশ বিনির্মাণের লক্ষ্যে কাজ করে যাচ্ছেন।

প্রতিমন্ত্রী আজ ময়মনসিংহে তারেক স্মৃতি অডিটোরিয়াম প্রাঙ্গণে অবস্থিত শহিদ মিনারে ময়মনসিংহ জেলা আওয়ামী লীগের আয়োজনে প্রধানমন্ত্রী শেখ হাসিনার ৭৫তম জন্মদিন পালন উপলক্ষ্যে আয়োজিত অনুষ্ঠানে প্রধান অতিথির বক্তৃতায় এসব কথা বলেন।

তিনি বলেন, বঙ্গবন্ধুর জন্ম না হলে আমরা যেমন একটি স্বাধীন-সার্বভৌম বাংলাদেশ পেতাম না তেমনি শেখ হাসিনার জন্ম না হলে আমরা উন্নত সমৃদ্ধ বাংলাদেশ বিনির্মাণের স্বপ্ন দেখতে পারতাম না।

প্রতিমন্ত্রী বলেন, দেশে শিক্ষা, স্বাস্থ্য, সেনিটেশন, ভৌত অবকাঠামো, তথ্য ও যোগাযোগ প্রযুক্তির প্রসারসহ প্রত্যেকটি সেক্টর সাম্প্রতিক সময়ে যে অভূতপূর্ব উন্নয়ন ও অগ্রগতি সাধিত হয়েছে তা সম্ভব হয়েছে একমাত্র প্রধানমন্ত্রী শেখ হাসিনার দূরদর্শী, যোগ্য ও বলিষ্ঠ নেতৃত্বের কারণে।

অনুষ্ঠানে ময়মনসিংহ জেলা আওয়ামী লীগের সকল স্তরের নেতাকর্মী উপস্থিত ছিলেন।

উল্লেখ্য, ময়মনসিংহ জেলা আওয়ামী লীগের উদ্যোগে প্রধানমন্ত্রী শেখ হাসিনার ৭৫তম জন্মবার্ষিকীতে একটি কেক কেটে জন্মদিনের উৎসব পালন করা হয়।
#
রেজাউল/পাশা/নাইচ/রেজুয়ান/এনায়েত/রফিকুল/জয়নুল/২০২১/২৩৩০ঘণ্টা

তথ্যবিবরণী                                                                                                                নম্বর : ৪৬৩৬
ক্ষুধা ও দারিদ্র্যমুক্ত সোনার বাংলা প্রতিষ্ঠাই ছিল বঙ্গবন্ধুর স্বপ্ন
                            -- সিনিয়র সচিব, জনপ্রশাসন মন্ত্রণালয়
ঢাকা, ১৩ আশ্বিন (২৮ সেপ্টেম্বর) :


জনপ্রশাসন মন্ত্রণালয়ের সিনিয়র সচিব কে এম আলী আজম বলেছেন, বঙ্গবন্ধু রাজনৈতিক স্বাধীনতার পাশাপাশি জনগণের অর্থনৈতিক মুক্তি অর্জনের লক্ষ্যে সারা জীবন সংগ্রাম করে গেছেন। ক্ষুধা ও দারিদ্র্যমুক্ত সোনার বাংলা প্রতিষ্ঠাই ছিল তাঁর স্বপ্ন। বঙ্গবন্ধুর অসম্পন্ন কাজকে সম্পন্ন করে বাংলাদেশকে একটি সুখী ও সমৃদ্ধ দেশে পরিণত করাই আমাদের এখনকার ব্রত হওয়া উচিৎ। তাহলেই মৃত্যুঞ্জয়ী এ মহান নেতার প্রতি যথাযথ সম্মান প্রদর্শন করা হবে। 


তিনি আজ ঢাকায় বাংলাদেশ কর্মচারী কল্যাণ বোর্ড আয়োজিত জাতির পিতার জন্মশতবার্ষিকী এবং স্বাধীনতার সুবর্ণজয়ন্তী উপলক্ষ্যে এক আলোচনা সভায় এসব কথা বলেন। 


বোর্ডের মহাপরিচালক ড. নাহিদ রশীদ (সচিব) এর সভাপতিত্বে বিশেষ অতিথির বক্তব্যে প্রাক্তন সচিব সত্যব্রত সাহা বলেন বঙ্গবন্ধু এবং জাতি গঠনে তাঁর দর্শনের ওপর ব্যাপক গবেষণা হওয়া প্রয়োজন। এতে সোনার বাংলা বির্নিমাণে পরবর্তী প্রজন্ম সঠিক দিক নির্দেশনা পাবে। সভাপতি তাঁর বক্তব্যে বলেন বাঙালির স্বাধীন ভূমি মানেই বাংলাদেশ আর বাংলাদেশ মানেই বঙ্গবন্ধু। বঙ্গবন্ধু স্বাধীন বাংলাদেশের প্রতিষ্ঠাতা। দীর্ঘ স্বাধীনতা সংগ্রাম আর মুক্তিযুদ্ধে তাঁরই নেতৃত্বে আমরা এগিয়ে গিয়েছি বীরদর্পে এবং ছিনিয়ে এনেছি স্বাধীনতার লাল সূর্য। তিনি আরও বলেন বঙ্গবন্ধুর সুযোগ্য কন্যা শেখ হাসিনা তাঁর স্বপ্নপূরণে নিরলস পরিশ্রম করে যাচ্ছেন। 


অনুষ্ঠানে জনপ্রশাসন মন্ত্রণালয়ের ঊর্ধ্বতন কর্মকর্তাবৃন্দ বক্তব্য রাখেন। বাংলাদেশ কর্মচারী কল্যাণ বোর্ডের সর্বস্তরের কর্মকর্তা/কর্মচারীবৃন্দ এ আলোচনাসভায় অংশগ্রহণ করেন।  

#

আজিজুল/পাশা/নাইচ/রেজুয়ান/এনায়েত/রফিকুল/জয়নুল/২০২১/২২৫০ঘণ্টা
 

তথ্যবিবরণী                                                                                                              নম্বর : ৪৬৩৫
প্রধানমন্ত্রীর জন্মদিন উপলক্ষ্যে বুড়িগঙ্গায় নৌপরিবহন মন্ত্রণালয়ের নৌকা বাইচ অনুষ্ঠিত
ঢাকা, ১৩ আশ্বিন (২৮ সেপ্টেম্বর) :


প্রধানমন্ত্রীর জন্মদিন উপলক্ষ্যে আজ নৌপরিবহন মন্ত্রণালয়ের উদ্যোগে বুড়িগঙ্গায় এক নৌকা বাইচ অনুষ্ঠিত হয়। যুব ও ক্রীড়া প্রতিমন্ত্রী মোঃ জাহিদ আহসান রাসেল নৌকা বাইচের উদ্বোধন এবং পুরস্কার বিতরণ করেন।

অনুষ্ঠানে অন্যদের মধ্যে উপস্থিত ছিলেন ঢাকা উত্তর সিটি কর্পোরেশনের মেয়র মোঃ আতিকুল ইসলাম, সংসদ সদস্য হাজী মোঃ সেলিম, নৌপরিবহন মন্ত্রণালয়ের অতিরিক্ত সচিব সুলতান আব্দুল হামিদ এবং বিআইডব্লিউটিএ’র চেয়ারম্যান কমডোর গোলাম সাদেক।

অনুষ্ঠান শেষে লেজার শো এবং ফানুস উত্তোলন করা হয়।

৬০ মাঝি নৌকা বাইচে শেখবাড়ী দল প্রথম, সোনারতরী দল দ্বিতীয় এবং জয় বাংলা দল তৃতীয় হয়। 

১২ মাঝি নৌকা বাইচে মারুফ খান দল প্রথম, হামিদ আলী দল দ্বিতীয় এবং খায়রুল ইসলামের দল তৃতীয় হয়।

মোট ১১টি দল নৌকা বাইচে অংশ নেয়।
#

প্রধানমন্ত্রী শেখ হাসিনা বাংলার মানুষের মুখে হাসি ফুটিয়েছেন
                                                         -- ধর্ম প্রতিমন্ত্রী
ঢাকা, ১৩ আশ্বিন (২৮ সেপ্টেম্বর) :


ধর্ম প্রতিমন্ত্রী মোঃ ফরিদুল হক খান বলেছেন, প্রধানমন্ত্রী শেখ হাসিনা বাংলার মানুষের মুখে হাসি ফুটিয়েছেন। বাংলাদেশকে আজ বিশ্ব দরবারে এক অনন্য উচ্চতায় পৌঁছে দিয়েছেন।

প্রতিমন্ত্রী বলেন, বঙ্গবন্ধু কন্যা প্রধানমন্ত্রী  শেখ হাসিনা এক ফিনিক্স পাখি। সমস্ত জীবন ধরে কণ্টকাকীর্ণ এক দীর্ঘ পথ হেঁটে, সহস্র বাধা মাড়িয়ে তিনি আজকের শেখ হাসিনা।

তিনি আজ ঢাকার আগারগাঁও  ইসলামিক ফাউন্ডেশন মিলনায়তনে প্রধানমন্ত্রী শেখ হাসিনার ৭৫তম জন্মদিন উপলক্ষে ইসলামিক ফাউন্ডেশন আয়োজিত আলোচনা সভা ও দোয়া মাহফিলে প্রধান অতিথির বক্তৃতায় এসব কথা বলেন।

ধর্ম প্রতিমন্ত্রী বলেন, বঙ্গবন্ধু কন্যা শেখ হাসিনা তিনি তাঁর জীবনকে উৎসর্গ করেছেন এ বাংলার আপামর মানুষের কল্যাণে। 


প্রতিমন্ত্রী বলেন, প্রধানমন্ত্রী শেখ হাসিনার সুদক্ষ ও আন্তরিক নেতৃত্বের কারণে এদেশের মানুষ একটি উন্নত জাতি হিসেবে বিশ্বের বুকে মাথা উঁচু করে বাঁচার স্বপ্ন দেখে। কেননা জাতির পিতা বঙ্গবন্ধুর স্বপ্নের সোনার বাংলা গড়ার প্রত্যয় নিয়েই তিনি  প্রধানমন্ত্রী হিসেবে দেশ পরিচালনা করছেন।

প্রতিমন্ত্রী আরো বলেন, প্রধানমন্ত্রী শেখ হাসিনা ইতোমধ্যে বাংলাদেশের মানুষের ভাগ্যের উন্নয়নে যা অর্জন করেছেন, তার  মাধ্যমেই তিনি অমরত্ব লাভ করবেন। 


ইসলামিক ফাউন্ডেশন এর মহাপরিচালক ড. মুশফিকুর রহমানের সভাপতিত্বে আরো বক্তব্য রাখেন ইসলামিক ফাউন্ডেশন এর বোর্ড অব গভর্নরস এর গভর্নর এ এফ এম ইয়াহিয়া চৌধুরী, মোঃ শাহজাহান সিদ্দিকী বীর বিক্রম, ড. মাওলানা কাফিলুদ্দিন সরকার প্রমুখ। 


অনুষ্ঠানে প্রধানমন্ত্রী শেখ হাসিনার দীর্ঘ জীবন ও সুস্বাস্থ্য কামনা করে বিশেষ মোনাজাত করা হয়। 

#

তরুণ প্রজন্মের কাছে প্রধানমন্ত্রী এক জীবন্ত কিংবদন্তী
                                    -- যুব ও ক্রীড়া প্রতিমন্ত্রী
ঢাকা, ১৩ আশ্বিন (২৮ সেপ্টেম্বর) :


যুব ও ক্রীড়া প্রতিমন্ত্রী মোঃ জাহিদ আহসান রাসেল বলেছেন, তরুণ প্রজন্মের কাছে এক জীবন্ত কিংবদন্তির নাম শেখ হাসিনা। আমরা বঙ্গবন্ধু শেখ মুজিবুর রহমানকে দেখিনি তবে তার সুযোগ্য কন্যা জননেত্রী শেখ হাসিনাকে দেখে বঙ্গবন্ধুর বিশালত্বের কিছুটা অনুধাবন করতে পারি। বঙ্গবন্ধুর রেখে যাওয়া বাংলাদেশকে তিনি বিশ্ব দরবারে উন্নয়ন ও গণতন্ত্রের রোল মডেল হিসেবে  সম্মানিত করেছেন। তিনি মিয়ানমারের বাস্তুচ্যুত রোহিঙ্গাদের আশ্রয় দিয়ে বিশ্বের সেরা মানবিক প্রধানমন্ত্রী হিসেবে 'মাদার অব হিউম্যানিটি'র খেতাব পেয়েছেন। নিজস্ব অর্থায়নে পদ্মা সেতু,  মেট্রোরেল,  কর্ণফুলী টানেল, এলিভেটেড এক্সপ্রেসওয়ে, নতুন নতুন উড়াল সেতু, মহাসড়কগুলো ফোর লেনে উন্নীত করা, এলএনজি টার্মিনাল স্থাপন,পারমাণবিক বিদ্যুৎ কেন্দ্রের মতো মেগা প্রকল্প সফলভাবে বাস্তবায়নের মাধ্যমে বিশ্বমঞ্চে বাংলাদেশের সক্ষমতা প্রমাণ করেছেন। তিনি আজ দেশ ও মহাদেশের গণ্ডি ছাড়িয়ে  বিশ্বনেতা হিসেবে আবির্ভূত হয়েছেন। 


প্রতিমন্ত্রী আজ রাজধানীর গুলশানে বিচারপতি শাহাবুদ্দিন আহমেদ পার্কে ঢাকা উত্তর সিটি কর্পোরেশনের উদ্যোগে প্রধানমন্ত্রী শেখ হাসিনার ৭৫ তম জন্মদিন উপলক্ষে আয়োজিত 'স্বপ্নের রূপকার' শীর্ষক অনুষ্ঠানে যোগদান করে তিনি এ কথা জানান।

প্রতিমন্ত্রী বলেন, বঙ্গবন্ধুকন্যার নেতৃত্বে সব প্রতিবন্ধকতা সমস্যা-সংকট ও চ্যালেঞ্জ মোকাবেলা করে বাংলাদেশ আজ স্বল্পোন্নত দেশ থেকে উন্নয়নশীল রাষ্ট্রের কাতারে উপনীত হয়েছে। বঙ্গবন্ধু হত্যা মামলার চূড়ান্ত নিষ্পত্তি, একাত্তরের ঘাতক যুদ্ধাপরাধীদের বিচার, সংবিধান সংশোধনের মধ্য দিয়ে মহান মুক্তিযুদ্ধের চেতনা পুনঃপ্রতিষ্ঠা, ভারত ও মিয়ানমারের সঙ্গে সমুদ্রসীমা বিরোধ নিষ্পত্তি ও সমুদ্রবক্ষে বাংলাদেশের সার্বভৌমত্ব প্রতিষ্ঠার মধ্যদিয়ে ব্লু-ইকোনমির নবদিগন্ত উন্মোচন ও বিশাল সমুদ্রে আমাদের অধিকার প্রতিষ্ঠার পাশাপাশি মহাকাশে বঙ্গবন্ধু-১ স্যাটেলাইট উৎক্ষেপণের মাধ্যমে মহাকাশেও বাংলাদেশের অধিকার প্রতিষ্ঠিত হয়েছে। 


যুব ও ক্রীড়া প্রতিমন্ত্রী আরো বলেন, আধুনিক বাংলাদেশের রূপকার  শেখ হাসিনার গতিশীল নেতৃত্বে দেশ আজ উন্নয়নের মহাসড়কে দুর্বার গতিতে এগিয়ে যাচ্ছে। তাঁর নেতৃত্বে  দেশ খাদ্যে স্বয়ংসম্পূর্ণ হয়েছে। দেশে অবকাঠামোগত উন্নয়নসহ তথ্য প্রযুক্তির প্রসার ঘটেছে। সামাজিক নিরাপত্তা কর্মসূচির কারণে দেশের গ্রামীণ আর্থসামাজিক অবস্থার হয়েছে উন্নয়ন। দেশের মাথাপিছু আয় বৃদ্ধি পেয়েছে। দেশের অর্থনীতির ভিত শক্ত হয়ে আমরা পরিণত হয়েছি মধ্যম আয়ের দেশে।

 শেখ হাসিনা শুধু বাঙালির অধিকার সুরক্ষায় নয়, বিশ্বের সকল নিপীড়িত শোষিত বঞ্চিত মানুষের অধিকার প্রতিষ্ঠায় তাঁর পিতার মতোই অবিরাম সংগ্রাম করে চলেছেন বলেও মন্তব্য করেন যুব ও ক্রীড়া প্রতিমন্ত্রী।

ঢাকা উত্তর সিটি কর্পোরেশনের মেয়র মোঃ আতিকুল ইসলামের সভাপতিত্বে অনুষ্ঠানে প্রধান অতিথি হিসেবে ভারচুয়ালি যোগদান করেন জাতীয় সংসদের স্পিকার ড. শিরীন শারমিন চৌধুরী। বিশেষ অতিথি হিসেবে উপস্থিত ছিলেন স্থানীয় সরকার, পল্লী উন্নয়ন সমবায় মন্ত্রী মোঃ তাজুল ইসলাম।
#

মানুষের তথ্যের অধিকার নিশ্চিত করেছেন শেখ হাসিনা
             -- তথ্য অধিকার দিবসে তথ্য ও সম্প্রচার মন্ত্রী
ঢাকা, ১৩ আশ্বিন (২৮ সেপ্টেম্বর) :


তথ্য ও সম্প্রচার মন্ত্রী ড. হাছান মাহমুদ বলেছেন, দেশের মানুষের তথ্যের অধিকার নিশ্চিত করেছেন প্রধানমন্ত্রী শেখ হাসিনা।

‘তথ্য আমার অধিকার, জানা আছে কি সবার’ প্রতিপাদ্য নিয়ে ২৮ সেপ্টেম্বর আন্তর্জাতিক তথ্য অধিকার দিবস ২০২১ উদ্যাপন উপলক্ষে এদিন বিকেলে রাজধানীর আগারগাঁওয়ে তথ্য কমিশন আয়োজিত আলোচনা সভায় প্রধান অতিথির বক্তৃতায় তিনি একথা বলেন। প্রধান তথ্য কমিশনার মরতুজা আহমদের সভাপতিত্বে সভায় বিশেষ অতিথির বক্তব্য দেন তথ্য ও সম্প্রচার সচিব মোঃ মকবুল হোসেন। আলোচনায় অংশ নেন তথ্য কমিশনার সুরাইয়া বেগম এনডিসি এবং ড. আবদুল মালেক। সকল বক্তা প্রধানমন্ত্রীর জন্মদিন উপলক্ষে তাঁর সুস্বাস্থ্য ও দীর্ঘজীবন প্রার্থনা করেন। 


তথ্যমন্ত্রী বলেন, আজ ২৮ সেপ্টেম্বর যেমন তথ্য অধিকার দিবস একইসাথে প্রধানমন্ত্রী বঙ্গবন্ধুকন্যা শেখ হাসিনার ৭৫তম জন্মদিন। প্রধানমন্ত্রী শেখ হাসিনাই প্রকৃতপক্ষে বাংলাদেশের মানুষের তথ্য প্রাপ্তির অধিকার  নিশ্চিত করেছেন। তার নেতৃত্বেই ২০০৯ সালে যখন আমরা সরকার গঠন করি তখনই সংসদে তথ্য কমিশন আইন পাস হয় এবং সেই আইন বলে তথ্য কমিশন গঠিত হয়েছে। তথ্য কমিশন গঠন করার মাধ্যমে দেশের মানুষের তথ্য পাওয়ার অধিকার নিশ্চিত করেছেন প্রধানমন্ত্রী।

২০১৪ সালে তথ্য কমিশন প্রতিষ্ঠার পর থেকে গত বছরের ডিসেম্বর পর্যন্ত বাংলাদেশে ১ লাখ ২১ হাজার আবেদনের নিষ্পত্তি হয়েছে জানিয়ে ড. হাছান মাহমুদ বলেন, 'এজন্য কোনো মন্ত্রণালয়ে গিয়ে কোনো ফাইলের ছবি তোলারও প্রয়োজন নেই বা ফাইল থেকে কাগজ লুকিয়ে পাচার করারও প্রয়োজন নেই। সেটি যদি কোনো মন্ত্রণালয় থেকে দেয়া না হয় এবং সেটি যদি এমন তথ্য না হয় যে সেটি রাষ্ট্রের গোপনীয় দলিল, সেটি দিতে মন্ত্রণালয় বা সংশ্লিষ্ট সরকারি দপ্তর কিম্বা কোনো বেসরকারি দপ্তর সেটি দিতে বাধ্য। আর যদি কোনো কারণে না দেয় তাহলে তথ্য কমিশনে আশ্রয় নেয়ার সুযোগ আছে।' 


ড. হাছান বলেন, জাতির পিতা বঙ্গবন্ধু শেখ মুজিবুর রহমান ১৯৭২ সালে রচিত সংবিধানের ৩৯ ধারায় মানুষের তথ্যের অধিকার নিশ্চিত করার কথা বলেছেন। সেই আলোকেই পরে তথ্য অধিকার আইন করা হয় এবং তথ্য কমিশন গঠন করা হয়। জাতির পিতা বঙ্গবন্ধু শেখ মুুজিবুর রহমান শুধু বাংলাদেশ রচনা করে গেছেন তা নয়, তিনি আমাদেরকে এমন একটি সংবিধান দিয়ে গেছেন যে সংবিধানে জনগণকে রাষ্ট্রের মালিকানা দেয়া হয়েছে।' 


মন্ত্রী বলেন, বাংলাদেশের সংবিধান যেটি ৭২ সালের সংবিধান পরবর্তীতে যেটি অনেক কাঁটাছেঁড়া করা হয়েছে, কাঁটাছেঁড়া করে পরবর্তীতে সেই সংবিধানের মূল চরিত্র নষ্ট করা হয়েছে, যদিওবা মূল চরিত্র আমরা অনেকটা ফিরিয়ে এনেছি। সেই সংবিধানে রাষ্ট্রের প্রতিটি বিষয়কে গুরুত্ব দেয়া হয়েছে। একারণে সেটি সত্যিই অনন্য এবং খুব কম রাষ্ট্রের সংবিধানে এরকম আছে।

সভাপতির বক্তৃতায় প্রধান তথ্য কমিশনার মরতুজা আহমদ বলেন, তথ্য জানার অধিকার এখন মানুষের মৌলিক অধিকারের মতোই গুরুত্বপূর্ণ। বঙ্গবন্ধুকন্যা প্রধানমন্ত্রী শেখ হাসিনা  জনগণের সেই অধিকার নিশ্চিত করেছেন, একারণে তার নাম ইতিহাসের পাতায় স্বর্ণাক্ষরে লেখা থাকবে।

তথ্য ও সম্প্রচার সচিব মোঃ মকবুল হোসেন বলেন, তথ্য জানার অধিকার সভ্যতার পথে মানুষের এগিয়ে যাবার অন্যতম প্রধান শক্তি। প্রধানমন্ত্রী শেখ হাসিনার নেতৃত্বে বাংলাদেশের মানুষের এই অধিকার প্রতিষ্ঠা জাতীয় জীবনে এক যুগান্তকারী অধ্যায়। 


সভাশেষে ২০২০ সালে তথ্য অধিকার বাস্তবায়নে বিশেষ ভূমিকা রাখায় মন্ত্রণালয়, বিভাগ, জেলা, উপজেলা, দায়িত্বপ্রাপ্ত কর্মকর্তা ও কমিটি ছয়টি পর্যায়ে মোট ১৩ জনকে সম্মাননা প্রদান করা হয়। মন্ত্রণালয় পর্যায়ে ভূমি মন্ত্রণালয়ের সচিব মোঃ মোস্তাফিজুর রহমান পিএএ প্রথম ও সমাজকল্যাণ মন্ত্রণালয়ের সচিব মাহফুজা আকতার দ্বিতীয় সম্মাননা অর্জন করেন। 

#

তথ্যবিবরণী                                                                                                  নম্বর : ৪৬৩১
প্রধানমন্ত্রী শেখ হাসিনার ৭৫তম জন্মদিন উদ্যাপন করলো শ্রম মন্ত্রণালয়
ঢাকা, ১৩ আশ্বিন (২৮ সেপ্টেম্বর) :


জাতির পিতা বঙ্গবন্ধু শেখ মুজিবুর রহমানের সুযোগ্য কন্যা প্রধানমন্ত্রী শেখ হাসিনার ৭৫তম জন্মদিন দোয়া মাহফিল এবং কেক কেটে উদ্যাপন করলো শ্রম ও কর্মসংস্থান মন্ত্রণালয়।

আজ সচিবালয়ে মন্ত্রণালয়ের সম্মেলনকক্ষে প্রধানমন্ত্রীর জন্মদিন উপলক্ষ্যে দোয়া মাহফিলের আয়োজন করা হয়। শ্রম ও কর্মসংস্থান প্রতিমন্ত্রী বেগম মন্নুজান সুফিয়ান প্রধান অতিথি হিসেবে কেক কাটেন এবং বিশেষ মোনাজাতে অংশ নেন।

প্রতিমন্ত্রী প্রধানমন্ত্রীকে জন্ম দিনের শুভেচ্ছা জানান। তিনি বলেন, জাতির পিতা আমাদের একটি দেশ দিয়ে গেছেন, তাঁর সুযোগ্য কন্যা প্রধানমন্ত্রী শেখ হাসিনা বঙ্গবন্ধুর স্বপ্নের সোনার বাংলা উন্নত-সমৃদ্ধ দেশ উপহার দেবেন। দেশ আজ উন্নয়নে বিশ্বের বিস্ময়। উন্নয়নে বিশ্বের রোল মডেল। তিনি দারিদ্র্যদূরীকরণ, পৃথিবীর সুরক্ষা এবং সবার জন্য শান্তি ও সমৃদ্ধি নিশ্চিত করতে পদক্ষেপ গ্রহণের সর্বজনীন আহ্বানে সাড়া দিয়ে বাংলাদেশের সঠিক পথে অগ্রসরের জন্য জাতিসংঘের সাধারণ পরিষদের চলমান অধিবেশনে ‘এসডিজি অগ্রগতি পুরস্কার’ অর্জন করায় প্রধানমন্ত্রীকে আন্তরিক অভিনন্দন এবং কৃতজ্ঞতা জানান।

সবাইকে নিয়ে প্রধানমন্ত্রী শেখ হাসিনার নেতৃত্বে রূপকল্প-২০৪১ বাস্তবায়ন সফলতার দৃঢ় আশাবাদ ব্যক্ত করেন।

অনুষ্ঠানে মন্ত্রণালয়ের সচিব মো. এহছানে এলাহীর সভাপতিত্বে অতিরিক্ত সচিব বেগম জেবুন্নেছা করিম, ড. সেলিনা আক্তার, শাকিলা জেরিন আহমেদ, শ্রম অধিদপ্তরের মহাপরিচালক গৌতম কুমারসহ মন্ত্রণালয়ের সকল পর্যায়ের কর্মকর্তা-কর্মচারী অংশ গ্রহণ করেন। 


পরে প্রধানমন্ত্রী শেখ হাসিনার দীর্ঘায়ু কামনা করে বিশেষ মোনাজাত করা হয় এবং ১৯৭৫ সালের ১৫ আগস্টে জাতির পিতা শেখ মুজিব, বঙ্গমাতা বেগম ফজিলাতুন্নেছা মুজিবসহ সেদিন শাহাদতবরণকারী সকলের রুহের মাগফেরাত কামনা করা হয়।
#

তথ্যবিবরণী                                                                                                           নম্বর : ৪৬৩০
‘মুজিব আমার পিতা’ এনিমেটেড মুভির শুভমুক্তি
ঢাকা, ১৩ আশ্বিন (২৮ সেপ্টেম্বর) :


প্রধানমন্ত্রী শেখ হাসিনা রচিত ‘শেখ মুজিব আমার পিতা’ গ্রন্থ অবলম্বনে ‘মুজিব আমার পিতা’ এনিমেটেড চলচ্চিত্র আজ মুক্তি পেলো। প্রধানমন্ত্রীর ৭৫তম জন্মদিন উপলক্ষ্যে আজ সন্ধ্যায় রাজধানীর পান্থপথে বসুন্ধরা সিটির স্টার সিনেপ্লেক্সে চলচ্চিত্রটির প্রদর্শনী উদ্বোধন করেন তথ্য ও সম্প্রচারমন্ত্রী ড. হাছান মাহমুদ। 


সরকারের তথ্য ও যোগাযোগ প্রযুক্তি বিভাগ প্রযোজিত এবং সোহেল রানা পরিচালিত এনিমেটেড মুভি ‘মুজিব আমার পিতা’ প্রদর্শন উদ্বোধনী অনুষ্ঠানে তথ্য ও যোগাযোগ প্রযুক্তি প্রতিমন্ত্রী জুনাইদ আহ্মেদ পলকের সভাপতিত্বে বক্তব্য রাখেন মুজিবশতবর্ষ উদ্যাপন জাতীয় বাস্তবায়ন কমিটির প্রধান সমন্বয়ক ড.কামাল আব্দুল নাসের চৌধুরী, বঙ্গবন্ধু জাদুঘরের কিউরেটর ড. নজরুল ইসলাম খান প্রমুখ।

তথ্যমন্ত্রী ড. হাছান এসময় চলচ্চিত্রটি নির্মাণের সাথে যুক্ত সকলকে ধন্যবাদ জানিয়ে বলেন, প্রধানমন্ত্রী বঙ্গবন্ধুকন্যা জননেত্রী শেখ হাসিনার আজকে ৭৫তম জন্মদিনে তাঁর লেখা গ্রন্থ অবলম্বনে নির্মিত প্রথম সেন্সর ছাড়পত্রপ্রাপ্ত এনিমেশন মুভি 'মুজিব আমার পিতা’র মুক্তি জাতীয় চলচ্চিত্র অঙ্গনে একটি মাইলফলক। এনিমেটেড মুভি আরো হয়েছে কিন্তু সেন্সর ছাড়পত্রপ্রাপ্ত মুভি এটিই প্রথম। 


চলচ্চিত্রকে একটি ক্রমবর্ধমান মাধ্যম হিসেবে উল্লেখ করেন তথ্যমন্ত্রী। তিনি বলেন, প্রদর্শনের মাধ্যম থেকে শুরু করে নির্মাণ মাধ্যম সবকিছুই কিন্তু পরিবর্তন হচ্ছে। কারণ পৃথিবীতে গত দুই দশকে ব্যাপক পরিবর্তন হয়েছে। সেইসাথে চলচ্চিত্রেরও অনেক পরিবর্তন হয়ে গেছে। সেই প্রেক্ষাপটে এই এনিমেশন মুভিটা অত্যন্ত গুরুত্বপূর্ণ ভূমিকা রাখবে। 


হাছান মাহ্মুদ বলেন, শেখ হাসিনা এখন আর শুধু বাংলাদেশের নেত্রী নন, সারা পৃথিবীকে আলো দেখানো নেত্রীতে রূপান্তরিত হয়েছেন। সেই কারণে তাঁকে জাতিসংঘে এসডিজি অগ্রগতি পদক দেয়া হয়েছে। উন্নয়নে, অর্জনে, সংকটে, সংগ্রামে একটি নাম সেটি হচ্ছে শেখ হাসিনা। শেখ হাসিনা হাসলে বাংলাদেশ হাসে। সমগ্র বাংলাদেশ যখন ঘুমায় তখনও শেখ হাসিনা দেশের জন্য জেগে থাকেন। 


তাই আজকের এই দিনে বঙ্গবন্ধুর স্বপ্নের ঠিকানায় দেশকে নিয়ে যাওয়ার জন্য জননেত্রী শেখ হাসিনাকেই প্রয়োজন এবং তিনি আরো বহু বছর ধরে আমাদের নেতৃত্ব দিয়ে যান, সেই প্রত্যাশা আমাদের, বলেন তথ্য ও সম্প্রচারমন্ত্রী।

তথ্য ও যোগাযোগ প্রযুক্তি প্রতিমন্ত্রী জুনাইদ আহ্মেদ পলক বলেন, সাংস্কৃতিক কর্মকাণ্ড না থাকলে আমাদের তরুণরা বিপথে যায়। ২০১৩-১৪-১৫ সালে দেখেছি, যেসমস্ত জেলায় সাংস্কৃতিক কর্মকাণ্ডের ব্যাপকতা ছিল, সেখানে মৌলবাদী হাঙ্গামা বেশি হয় নাই। আর যেসমস্ত জেলায় কম ছিল সেখানে মৌলবাদ মাথাচাড়া দিয়ে উঠেছে। সেজন্য সাংস্কৃতিক কর্মকাণ্ডের কোনো বিকল্প নেই এবং সেটির বড় অনুসঙ্গ হচ্ছে চলচ্চিত্র।

পলক বলেন, বঙ্গবন্ধুকন্যা শেখ হাসিনা তাঁর দৃষ্টিতে তাঁর পিতাকে কিভাবে দেখেছেন সেটা নিয়েই তিনি বইটি লিখেছেন এবং সেটার ওপর ভিত্তি করে ছবিটা নির্মাণ করা হয়েছে। আশা করি, এটি জাতির সকলকে অনুপ্রাণিত করবে।
#

দেশকে স্বপ্নের ঠিকানায় পৌঁছুতে জননেত্রী শেখ হাসিনার কোনো বিকল্প নেই
                                                              -- তথ্য ও সম্প্রচার মন্ত্রী
ঢাকা, ১৩ আশ্বিন (২৮ সেপ্টেম্বর) :


 দেশকে স্বপ্নের ঠিকানায় পৌঁছুতে শেখ হাসিনার কোনো বিকল্প নেই বলেছেন তথ্য ও সম্প্রচার মন্ত্রী ও আওয়ামী লীগের যুগ্ম সাধারণ সম্পাদক ড. হাছান মাহমুদ। 


প্রধানমন্ত্রী শেখ হাসিনার ৭৫তম জন্মদিন উপলক্ষ্যে আজ রাজধানীতে জাতীয় প্রেসক্লাবে প্রগতিশীল সাংবাদিক মঞ্চ আয়োজিত ‘উন্নয়নের নেত্রী শেখ হাসিনা’ আলোচনা সভায় প্রধান অতিথির বক্তৃতায় মন্ত্রী একথা বলেন। 


মন্ত্রী বলেন, প্রধানমন্ত্রী বঙ্গবন্ধুকন্যা শেখ হাসিনার আজকে ৭৫তম জন্মদিন। প্রধানমন্ত্রী নিজে জন্মদিন পালন করেন না। আমরাই তাঁর জন্মদিন পালন করি। আজকের এই দিনে মহান স্রষ্টার কাছে আমার প্রার্থনা, তাঁর শততম জন্মদিনেও যেন তিনি এই পৃথিবীতে থাকেন এবং দেশের মানুষ তাকে নিয়ে যেন তাঁর শততম জন্মদিন পালন করতে পারে।

'আজকে বঙ্গবন্ধুর স্বপ্ন পূরণের পথে তারই সুযোগ্য কন্যা শেখ হাসিনার নেতৃত্বে বাংলাদেশ এগিয়ে চলেছে। যে স্বপ্নে আমাদের পূর্বসূরিরা তাদের বুকের তাজা রক্ত ঢেলে বঙ্গবন্ধুর নেতৃত্বে আমাদের এই বাংলাদেশ রচনা করে গেছেন, বিশ্ব মানচিত্রে বাংলাদেশের জন্ম দিয়ে গেছেন, লাল সূর্য খচিত সবুজ পতাকার জন্ম দিয়ে গেছেন, সেই স্বপ্নের বাস্তবায়ন করতে হলে জননেত্রী শেখ হাসিনাকে দরকার', বলেন ড. হাছান মাহ্মুদ। 


ড. হাছান মাহমুদ বলেন, জননেত্রী শেখ হাসিনার সংগ্রাম, ধৈর্য্য এবং অসাধারণ গুণাবলির কারণে, সমস্ত প্রতিকূলতার মধ্যেও ধীরস্থির থেকে সিদ্ধান্ত গ্রহণে অসামান্য ক্ষমতার কারণে আজকে বাংলাদেশে জননেত্রী শেখ হাসিনার কোনো বিকল্প নেই। দেশে শেখ হাসিনার বিকল্প জননেত্রী শেখ হাসিনা নিজেই। 


বাংলাদেশ আজ বঙ্গবন্ধুকন্যার নেতৃত্বে বদলে গেছে, স্বল্পন্নোত থেকে মধ্যম আয়ের, খাদ্যঘাটতি থেকে খাদ্যে উদ্বৃত্তের দেশে রূপান্তরিত হয়েছে, বলেন মন্ত্রী। তিনি বলেন,  দেশে গত সাড়ে ১২ বছরে দারিদ্র্য ৪০ শতাংশ থেকে কমে অর্ধেকে অর্থাৎ ২০ শতাংশের নিচে নেমে এসেছে। আজকে বাংলাদেশ পৃথিবীর সামনে একটি মর্যাদাশীল রাষ্ট্র। 


করোনাকালে অনেকে অনেক শঙ্কা-আশঙ্কার কথা বলেছিল যে দেশে মানুষের লাশ রাস্তায় পড়ে থাকবে অনাহারে হাজার হাজার মানুষের জীবনহানি হবে উল্লেখ করে তথ্যমন্ত্রী বলেন, 'যেসব বুদ্ধিজীবী এ সমস্ত কথা বলেছেন, তারা ভুলেও ফকিরকে দুটি টাকা দেন না। অনেক আন্তর্জাতিক ব্যক্তিত্ব যারা বড় বড় পুরস্কার পেয়েছেন, তাদেরকেও এই করোনাকালে দেখা যায় নাই, খুঁজে পাওয়া যায়নি। অনেকে অনেক এনজিও করেন তাদেরকেও এই করোনাকালে খুঁজে পাওয়া যায় নাই, দেখা যায়নি। অথচ প্রধানমন্ত্রী বঙ্গবন্ধুকন্যা শেখ হাসিনা তার সরকার জনগণের পাশে থেকেছে বিধায় এই করোনাকালে বাংলাদেশে একজনও না খেয়ে মৃত্যুবরণ করেনি।' 


আওয়ামী লীগের যুগ্ম সাধারণ সম্পাদক হাছান মাহমুদ বলেন, 'বঙ্গবন্ধু বাংলাদেশকে একটি উন্নত সমৃদ্ধ রাষ্ট্রে রূপান্তরিত করতে চেয়েছিলেন কিন্তু তিনি সময় পাননি বিধায় সেটি সম্ভবপর হয়নি। বঙ্গবন্ধু যদি বেঁচে থাকতেন স্বাধীনতার ১০ থেকে ১৫ বছরের মধ্যেই বাংলাদেশ একটি উন্নত সমৃদ্ধ দেশে রূপান্তরিত হতো।' 


মন্ত্রী হাছান বলেন, এই করোনার মধ্যে শেখ হাসিনা ঘোষণা দিয়েছেন যে, গৃহহীনদের ঘর করে দেবেন এবং এ বছরের ডিসেম্বরের মধ্যে ৩ লাখ পরিবারকে ঘর করে দেয়ার পরিকল্পনা সরকার করেছে। ইতোমধ্যেই প্রায় দেড় লাখ মানুষকে ঘর দেয়া হয়েছে। সুতরাং এই করোনার মধ্যেও দেশ আজকে এগিয়ে যাচ্ছে। 


জাতীয় প্রেসক্লাবের সভাপতি ফরিদা ইয়াসমিনের সভাপতিত্বে সভায় বক্তব্য রাখেন বিচারপতি এএইচএম শামসুদ্দিন চৌধুরী মানিক, ডিবিসি২৪ চ্যানেলের চেয়ারম্যান ইকবাল সোবহান চৌধুরী, দৈনিক সংবাদের ব্যবস্থাপনা সম্পাদক কাশেম হুমায়ুন, দি ডেইলি সান সম্পাদক ও পিআইবি ট্রাস্টি বোর্ডের চেয়ারম্যান এনামুল হক চৌধুরী প্রমুখ। 

#

রাষ্ট্রপতির কাছে মানবাধিকার কমিশনের বার্ষিক প্রতিবেদন ২০২০ পেশ
বঙ্গভবন, ১৩ আশ্বিন (২৮ সেপ্টেম্বর) :


রাষ্ট্রপতি মোঃ আবদুল হামিদ বলেছেন, জনগণের স্বার্থ সুরক্ষা এবং সরকারকে অধিকতর দায়িত্বশীল করে তুলতে জাতীয় মানবাধিকার কমিশনকে আরো বেশি সক্রিয় হতে হবে।

জাতীয় মানবাধিকার কমিশনের চেয়ারম্যান নাছিমা বেগম এনডিসি’র নেতৃত্বে কমিশনের চার সদস্যের একটি প্রতিনিধিদল আজ বঙ্গভবনে রাষ্ট্রপতির কাছে কমিশনের ২০২০ সালের বার্ষিক প্রতিবেদন পেশ করতে গেলে রাষ্ট্রপতি এ কথা বলেন।

রাষ্ট্রপতি বলেন, সরকারের কর্মকাণ্ডে স্বচ্ছতা ও জবাবদিহিতা নিশ্চিত করা এবং জনস্বার্থ ও মানবাধিকার সমুন্নত রাখতে জাতীয় মানবাধিকার কমিশন গুরুত্বপূর্ণ ভূমিকা রাখতে পারে।

প্রতিনিধিদল বৈঠকে কমিশনের সার্বিক কর্মকাণ্ড এবং বার্ষিক প্রতিবেদনের বিভিন্ন দিক সম্পর্কে রাষ্ট্রপতিকে অবহিত করেন। কমিশনের প্রতিনিধিদলে অন্যান্যের মধ্যে ছিলেন কমিশনের সার্বক্ষণিক সদস্য ড. কামাল উদ্দিন আহমেদ ও  সদস্য জেসমিন আরা বেগম।

রাষ্ট্রপতির কার্যালয়ের সচিব সম্পদ বড়ুয়া, সামরিক সচিব মেজর জেনারেল এস এম সালাহ উদ্দিন ইসলাম এবং সচিব (সংযুক্ত) মোঃ ওয়াহিদুল ইসলাম খান এ সময় উপস্থিত ছিলেন।
#

ইমরানুল/পাশা/নাইচ/রফিকুল/জয়নুল/২০২১/২১৩০ঘণ্টা

তথ্যবিবরণী                                                                                                               নম্বর : ৪৬২৭
প্রধানমন্ত্রী  শেখ হাসিনার জন্মদিন উপলক্ষ্যে
বান্দরবানে খাবার বিতরণ করলেন পার্বত্য চট্টগ্রাম বিষয়ক মন্ত্রী
বান্দরবান, ১৩ আশ্বিন (২৮ সেপ্টেম্বর) :


প্রধানমন্ত্রী শেখ হাসিনার ৭৫তম জন্মদিন উপলক্ষ্যে বান্দরবানে দুস্থ ও অসহায়দের মাঝে খাবার বিতরণ করেছেন পার্বত্য চট্টগ্রাম বিষয়ক মন্ত্রী বীর বাহাদুর উশৈসিং। এসময় তিনি বলেন, মানবতার কন্যা জননেত্রী শেখ হাসিনা বাংলাদেশের জন্য আর্শিবাদ। শেখ হাসিনা আছেই বলেই বাংলাদেশ আজ উন্নয়নের রোল মডেল।  আর প্রধানমন্ত্রী শেখ হাসিনার উদারতার কল্যাণেই পার্বত্য চট্টগ্রামে ব্যাপক উন্নয়ন হয়েছে এবং উন্নয়ন কাজ চলমান রয়েছে। 


মন্ত্রী আজ বান্দরবান জেলা ছাত্রলীগের আয়োজনে জেলা আওয়ামী লীগ কার্যালয়ের সামনে প্রধান অতিথি হিসেবে উপস্থিত থেকে অসহায় ও দুস্থদের মাঝে খাবার বিতরণকালে বক্তৃতায় এসব কথা বলেন। 


এ সময় ৫শতাধিক গরিব অসহায় ও দুস্থ ব্যক্তিদের রান্না করা খাবার বিতরণ করেন মন্ত্রী। এর আগে প্রধানমন্ত্রী শেখ হাসিনার ৭৫তম জন্মদিন উপলক্ষ্যে দলীয় কার্যালয়ে পতাকা উত্তোলন, দোয়া ও মিলাদ মাহফিল এবং কেক কাটাসহ নানা কর্মসূচির মধ্য দিয়ে জন্মদিন উদ্যাপন করা হয়। 


এ সময় জেলা আওয়ামী লীগের সভাপতি ক্যশৈহ্লা, সাংগঠনিক সম্পাদক মোজাম্মেল হক বাহাদুর,  পৌর আওয়ামী লীগের সভাপতি অমল কান্তি দাশ, সাধারণ সম্পাদক সামছুল ইসলামসহ বিভিন্ন অঙ্গসংগঠনের নেতা-কর্মী উপস্থিত ছিলেন।
#

নাছির/পাশা/রেজুয়ান/রফিকুল/জয়নুল/২০২১/২০৪০ঘণ্টা  
তথ্যবিবরণী                                                                                                                নম্বর : ৪৬২৬
রাষ্ট্রপতির সাথে আইন কমিশনের প্রতিনিধিদলের সাক্ষাৎ
ঢাকা, ১৩ আশ্বিন (২৮ সেপ্টেম্বর) :


আইন কমিশনের চেয়ারম্যান বিচারপতি এ বি এম খায়রুল হকের নেতৃত্বে কমিশনের চার সদস্যের একটি প্রতিনিধিদল আজ বঙ্গভবনে রাষ্ট্রপতি মোঃ আবদুল হামিদের কাছে কমিশনের ২০২০ সালের বার্ষিক প্রতিবেদন পেশ করেন।

প্রতিনিধিদল কমিশনের সার্বিক কর্মকাণ্ড এবং বার্ষিক প্রতিবেদনের বিভিন্ন দিক সম্পর্কে রাষ্ট্রপতিকে অবহিত করেন। প্রতিনিধিদলে অন্যান্যের মধ্যে ছিলেন কমিশন সদস্য বিচারপতি এ টি এম ফজলে কবীর।

রাষ্ট্রপতি মোঃ আবদুল হামিদ বলেন, আইনের শাসন প্রতিষ্ঠায় যুগোপযোগী আইনের পাশাপাশি আইনের নিরপেক্ষ প্রয়োগ সমান গুরুত্বপূর্ণ। তিনি দেশের বিদ্যমান আইন কানুন আধুনিকায়ন ও যুগোপযোগী করতে প্রয়োজনীয় পদক্ষেপ নিতে আইন কমিশনের প্রতি আহ্বান জানান।

রাষ্ট্রপতির কার্যালয়ের সচিব সম্পদ বড়ুয়া, সামরিক সচিব মেজর জেনারেল এস এম সালাহ উদ্দিন ইসলাম এবং সচিব (সংযুক্ত) মোঃ ওয়াহিদুল ইসলাম খান এ সময় উপস্থিত ছিলেন।
#

ইমরানুল/পাশা/রেজুয়ান/রফিকুল/জয়নুল/২০২১/২০৩৫ঘণ্টা 
 

তথ্যবিবরণী                                                                                                               নম্বর : ৪৬২৫
স্মারক ডাকটিকেটের মাধ্যমে নতুন প্রজন্ম ইতিহাসকে আত্মস্থ করার সুযোগ পাবে
                                                                            -- মোস্তাফা জব্বার
ঢাকা, ১৩ আশ্বিন (২৮ সেপ্টেম্বর) :


ডাক ও টেলিযোগাযোগ মন্ত্রী মোস্তাফা জব্বার বলেছেন, স্মারক ডাকটিকেট নতুন প্রজন্মের জন্য আলোর দিশারী স্বরূপ। স্মারক ডাকটিকেটের মাধ্যমে নতুন প্রজন্ম অতীতের জীবনধারা, সংস্কৃতি এবং ইতিহাসকে আত্মস্থ করার সুযোগ পায়। ডাকটিকেট সংগ্রহ একটা বড় শখ ও নেশা, এখন আগের মতো চিঠি চালাচালি নেই তবু অনেকের কাছেই স্মারক ডাকটিকেট সংগ্রহ এখনও বড় শখ। তিনি নতুন প্রজন্মকে স্মারক ডাকটিকেট সংগ্রহে উদ্বুদ্ধ করতে ফিলাটেলিক সংস্থাসহ সংশ্লিষ্ট সবাইকে  এগিয়ে আসার আহ্বান জানান। 


মন্ত্রী আজ ঢাকায় ফিলাটেলিক সোসাইটি অভ্ বাংলাদেশ আয়োজিত জুবিলিপেক্স ২০২১- ইন্টারন্যাশনাল  ফ্রেন্ডশিপ ভার্চুয়াল ফিলাটেলিক এক্সিবিশনের উদ্বোধনী অনুষ্ঠানে প্রধান অতিথির বক্তৃতায় এসব কথা বলেন।

মন্ত্রী স্মারক ডাকটিকেট সংগ্রহ করে জাতীয় এবং আন্তর্জাতিক পরিমণ্ডলে তুলে ধরতে ফিলাটেলিক সংগঠনসমূহের গুরুত্বপূর্ণ ভূমিকা রয়েছে বলে উল্লেখ করেন। তিনি বলেন, ডাকটিকেট একটি জাতির ইতিহাস, ঐতিহ্য, সংস্কৃতি এবং বিশিষ্ট ব্যক্তি সম্পর্কে কথা বলে। মন্ত্রী বলেন, সবগুলো ঘটনা নিয়ে হয়তো ডাকটিকেট প্রকাশ করতে না পারলেও প্রতিটি ঘটনার প্রতিনিধিত্বমূলক একেকটি বিষয় নিয়ে আমরা স্বাধীনতার সুবর্ণজয়ন্তীতে ডাকটিকেট প্রকাশের উদ্যোগ গ্রহণ করছি। একই প্রয়াস আমরা মুবিজবর্ষেও নিয়েছি। এটি আমাদের ধারাবাহিক একটি প্রয়াস। তিনি আরো বলেন, আমাদের দেশে ডাকটিকেট সংগ্রহকে আন্দোলন হিসেবে প্রতিষ্ঠা করতে হবে। এই ব্যাপারে তিনি সম্ভাব্য সকল সহযোগিতা প্রদানে ডাক বিভাগ বদ্ধপরিকর বলে জানান। ডাকঘরকে ডিজিটাল ডাকঘরে পরিণত করার  সকল প্রক্রিয়া সম্পন্ন করা হয়েছে উল্লেখ করে তিনি বলেন, প্রযুক্তির বিকাশ ডাকঘরের জন্য বড় চ্যালেঞ্জ। ডাকঘর আধুনিকায়ন ও ডিজিটাল করতে না পারলে  ডাকঘর সচল রাখতে পারব না। প্রধানমন্ত্রী শেখ হাসিনা ডাক সার্ভিসের উন্নয়নে খুবই আন্তরিক। এরই ধারাবাহিকতায় ডাকঘরকে ডিজিটাল ডাকঘরে রূপান্তর করার কাজ শুরু হয়েছে। 


ফিলাটেলিক সোসাইটি অভ্ বাংলাদেশ নেতা আকবর হোসেনের সভাপতিত্বে অনুষ্ঠানে ডাক অধিদপ্তরের মহাপরিচালক মো. সিরাজ উদ্দিন, বাংলাদেশের প্রথম ডাকটিকেটের ডিজাইনার বিমান চন্দ্র মল্লিকসহ সংগঠনের নেতৃবৃন্দ বক্তৃতা করেন।

মন্ত্রী পরে এ উপলক্ষ্যে একটি স্মারক ডাকটিকেট অবমুক্ত করেন এবং এক্সিবিশনের উদ্বোধন করেন।
#
শেফায়েত/পাশা/নাইচ/এনায়েত/রফিকুল/জয়নুল/২০২১/২০৩০ঘণ্টা

তথ্যবিবরণী                                                                                                                নম্বর : ৪৬২৪
শিল্প মন্ত্রণালয়ের উদ্যোগে প্রধানমন্ত্রীর জন্মদিন পালন
ঢাকা, ১৩ আশ্বিন (২৮ সেপ্টেম্বর) :


শিল্প মন্ত্রণালয়ের উদ্যোগে প্রধানমন্ত্রীর ৭৫তম জন্মদিন পালন করা হয়। আজ শিল্প মন্ত্রণালয়ের সম্মেলন কক্ষে অনুষ্ঠানের আয়োজন করা হয়। অনুষ্ঠানে প্রধান অতিথি হিসেবে উপস্থিত ছিলেন শিল্পমন্ত্রী নূরুল মজিদ মাহমুদ হুমায়ূন। শিল্পসচিব জাকিয়া সুলতানার সভাপতিত্বে অনুষ্ঠানে বিশেষ অতিথি ছিলেন শিল্প প্রতিমন্ত্রী কামাল আহমেদ মজুমদার। শিল্প মন্ত্রণালয়ের ঊর্ধ্বতন কর্মকর্তা এবং দপ্তর ও সংস্থার প্রধানগণ এসময় উপস্থিত ছিলেন। প্রধানমন্ত্রীর সুস্বাস্থ্য ও দীর্ঘায়ু কামনা করে বাংলাদেশের উত্তরোত্তর সাফল্যের জন্য মোনাজাত করা হয় এবং কেক কাটা হয়। 


প্রধানমন্ত্রীর জন্মদিন উপলক্ষ্যে শুভেচ্ছা জানিয়ে শিল্পমন্ত্রী বলেন, প্রধানমন্ত্রী শেখ হাসিনার নেতৃত্বে দেশে নতুন নতুন শিল্পায়নসহ সকল ক্ষেত্রে অপ্রতিরোধ্য গতিতে উন্নয়ন সাধিত হচ্ছে। এ উন্নয়নের ধারা অব্যাহত রেখে ২০৪১ সাল নাগাদ উন্নত ও সমৃদ্ধ বাংলাদেশ বিনির্মাণ বর্তমান সরকারের রাজনৈতিক অঙ্গীকার। এ অঙ্গীকার পূরণে সরকার জনগণের জীবন-মান উন্নয়নে ব্যাপক পরিকল্পনা বাস্তবায়ন করছে।  


শিল্পমন্ত্রী বলেন, আমরা এখন উন্নয়নশীল দেশের কাতারে, শিল্প উৎপাদন ব্যবস্থাকে আন্তর্জাতিক পর্যায়ে নিয়ে যেতে হবে। এক্ষেত্রে দক্ষ মানব সম্পদ তৈরি এবং শিল্প প্রতিষ্ঠানের কর্মকর্তা-কর্মচারীদের প্রশিক্ষণ প্রদান করা হবে। 


বিশেষ অতিথির বক্তব্যে শিল্প প্রতিমন্ত্রী কামাল আহমেদ মজুমদার বলেন, জাতির পিতাকে হত্যার পর শেখ হাসিনা বঙ্গবন্ধুর  আদর্শকে বুকে ধারণ করে সুখী সমৃদ্ধ সোনার বাংলা গড়ার পথে দেশকে এগিয়ে নিয়ে যাচ্ছেন। তিনি বলেন, প্রধানমন্ত্রী শেখ হাসিনার নেতৃত্বে অর্থনৈতিক প্রবৃদ্ধি, খাদ্যে স্বনির্ভরতা, নারীর ক্ষমতায়ন, কৃষি, শিক্ষা, স্বাস্থ্য গ্রামীণ অবকাঠামো এবং যোগাযোগসহ প্রতিটি খাতে উল্লেখযোগ্য সাফল্য অর্জন করেছে বাংলাদেশ। তিনি শিল্প মন্ত্রণালয়ের অধীন অলাভজনক প্রতিষ্ঠানকে লাভজনক প্রতিষ্ঠানে পরিণত করতে সংশ্লিষ্টদের আন্তরিক হওয়ার আহ্বান জানান। 


এরপর শিল্পমন্ত্রী ২০২০-২১ অর্থবছরে বার্ষিক কর্মসম্পাদন চুক্তি (এপিএ) বাস্তবায়ন ও শুদ্ধাচার পুরস্কার প্রাপ্ত প্রতিষ্ঠান এবং কর্মকর্তা-কর্মচারীদের মাঝে পুরস্কার বিতরণ করেন। শিল্প মন্ত্রণালয়ের দপ্তর ও সংস্থাসমূহের মধ্যে এপিএ বাস্তবায়নে প্রথম, দ্বিতীয় ও তৃতীয় হয়েছে যথাক্রমে ন্যাশনাল প্রোডাক্টিভিটি অর্গানাইজেশন (এনপিও); প্রধান বয়লার পরিদর্শকের কার্যালয় এবং ক্ষুদ্র ও মাঝারি শিল্প ফাউন্ডেশন (এসএমইএফ)। 


২০২০-২১ অর্থবছরে শুদ্ধাচার পুরস্কার পেয়েছে শিল্প মন্ত্রণালয়ের গ্রেড-১ থেকে গ্রেড-১০ ভুক্ত ক্যাটাগরিতে মো: গোলাম ইয়াহিয়া, অতিরিক্ত সচিব; গ্রেড-১১ থেকে গ্রেড-২০ ভুক্ত কর্মচারী ক্যাটেগরিতে মোঃ রাশেদুল ইসলাম, সাঁটমুদ্রাক্ষরিক কাম কম্পিউটার মুদ্রাক্ষরিক এবং শিল্প মন্ত্রণালয়ের আওতাধীন দপ্তর ও সংস্থার প্রধান ক্যাটেগরিতে বাংলাদেশ ইনস্টিটিউট অভ্ ম্যানেজমেন্ট (বিআইএম) এর মহাপরিচালক বেগম তাহমিনা আখতার।
#

আগামী বছর জুন মাসের মধ্যে পদ্মা বহুমুখী সেতু
যানবাহন চলাচলের জন্য উন্মুক্ত করে দেয়া হবে
                                             -- সেতুমন্ত্রী
ঢাকা, ১৩ আশ্বিন (২৮ সেপ্টেম্বর) :


২০২২ সালের জুন মাসের মধ্যে পদ্মা বহুমুখী সেতু যানবাহন চলাচলের জন্য উন্মুক্ত করে দেয়া হবে বলে জানিয়েছেন সড়ক পরিবহন ও সেতু মন্ত্রী এবং বাংলাদেশ আওয়ামী লীগের সাধারণ সম্পাদক ওবায়দুল কাদের।

মন্ত্রী আজ প্রধানমন্ত্রী শেখ হাসিনার ৭৫তম জন্মদিন ও বিগত ৫০ বছরের নদী ভাঙন থেকে শরীয়তপুর জেলার নড়িয়া উপজেলাকে রক্ষার জন্য দোয়া এবং পবিত্র কোরান শরিফ বিতরণ অনুষ্ঠানে ভার্চুয়ালি যুক্ত হয়ে এ কথা জানান।

প্রধান অতিথির বক্তব্যে তিনি বলেন, ইতিহাসের প্রয়োজনেই বঙ্গবন্ধু কন্যা দেশরত্ন শেখ হাসিনার জন্ম,আর এখন তিনি নিজেই একটা ইতিহাস।

পানিসম্পদ মন্ত্রণালয়ের উপমন্ত্রী একেএম এনামুল হক শামীমের সভাপতিত্বে দোয়া ও পবিত্র কোরান শরিফ বিতরণ অনুষ্ঠানে নাঈম রাজ্জাক এমপি, বায়তুল মোকাররম মসজিদের সিনিয়র পেশ ইমাম মুফতি মিজানুর রহমান, বাহাদুরপুরের পীর সাহেব মাওলানা আবদুল্লাহ মো. হাসান, সুরেশ্বর দরবার শরিফের পীর সাহেব সৈয়দ শাহনূর কামাল, পানি উন্নয়ন বোর্ডের মহাপরিচালক, জেলা প্রশাসক, পুলিশ সুপারসহ স্থানীয় নেতা-কর্মী ও বিভিন্ন জায়গা থেকে আগত ইমামগণ উপস্থিত ছিলেন।
#

প্রধানমন্ত্রী শেখ হাসিনা বহুমুখী প্রতিভার অধিকারী
                                        -- বস্ত্র ও পাটমন্ত্রী
ঢাকা, ১৩ আশ্বিন (২৮ সেপ্টেম্বর) :


বস্ত্র ও পাট মন্ত্রী গোলাম দস্তগীর গাজী, বীরপ্রতীক বলেছেন, প্রধানমন্ত্রী শেখ হাসিনা বহুমুখী প্রতিভার অধিকারী। তিনি বিশ্ব পরিমণ্ডলে শুধু নিজেকেই আলোকিত করেননি সমগ্র বাঙালি জাতিকে আলোকিত করেছেন। 


আজ নারায়ণগঞ্জের রূপগঞ্জ উপজেলা পরিষদ মিলনায়তনে প্রধানমন্ত্রী শেখ হাসিনার ৭৫তম জন্মদিন ও আন্তর্জাতিক তথ্য অধিকার দিবস উপলক্ষ্যে আলোচনা সভা, কেক কাটা, বৃক্ষরোপণ ও দুস্থদের মাঝে ঢেউটিন বিতরণী অনুষ্ঠানে প্রধান অতিথির বক্তব্যে মন্ত্রী এসব কথা বলেন।

পাটমন্ত্রী বলেন, প্রধানমন্ত্রী শেখ হাসিনা বাংলাদেশের মানুষের মুক্তির অগ্রদূত। বঙ্গবন্ধু বাংলাদেশের স্বাধীনতা এনে দিয়েছিলেন, তাঁর কন্যা শেখ হাসিনা দেশের অর্থনৈতিক মুক্তি এনে দিয়েছেন।

মন্ত্রী বলেন, জাতির পিতার নির্দেশিত পথেই দেশকে পরিচালিত করছেন তাঁর কন্যা। বঙ্গবন্ধুর মতোই তিনি অসীম সাহসী, সৎ ও দেশপ্রেমী। তাঁর সততা, দক্ষতা ও মেধা ও যোগ্য নেতৃত্বে বাংলাদেশ আজকে বিশ্বের উন্নয়নের রোল মডেল। তিনি বলেন, প্রধানমন্ত্রীর হাতকে শক্তিশালী করতে হবে। শেখ হাসিনা শক্তিশালী হলে বাংলাদেশ শক্তিশালী হবে।

রূপগঞ্জ উপজেলা নির্বাহী কর্মকর্তা শাহ্ নুসরাত জাহানের সভাপতিত্বে অনুষ্ঠানে আরো উপস্থিত ছিলেন, রূপগঞ্জ উপজেলা পরিষদের চেয়ারম্যান আলহাজ শাহজাহান ভুঁইয়া।

এদিকে, প্রধানমন্ত্রী শেখ হাসিনার ৭৫তম জন্মদিন উপলক্ষ্যে আজ নারায়ণগঞ্জের রূপগঞ্জ উপজেলার মুড়াপাড়া এলাকায় মুড়াপাড়া সরকারি কলেজে বৃক্ষরোপণ করেন, বস্ত্র ও পাটমন্ত্রী গোলাম দস্তগীর গাজী, বীরপ্রতীক।

অপরদিকে, প্রধানমন্ত্রী শেখ হাসিনার ৭৫তম জন্মদিন উপলক্ষ্যে আজ নারায়ণগঞ্জের রূপগঞ্জ উপজেলার মুড়াপাড়া বাজার এলাকায় রূপগঞ্জ উপজেলা আওয়ামী লীগের উদ্যোগে অনুষ্ঠিত আলোচনা সভায় যোগ দেন মন্ত্রী। অনুষ্ঠানে কেক কেটে প্রধানমন্ত্রী শেখ হাসিনার ৭৫তম জন্মদিন পালন করা হয়।  

#

বাংলাদেশের যতকিছু সাফল্য-সবই এসেছে শেখ হাসিনার হাত ধরে

                                                                     -- কৃষিমন্ত্রী

ঢাকা, ১৩ আশ্বিন (২৮ সেপ্টেম্বর) :


কৃষিমন্ত্রী ও আওয়ামী লীগের প্রেসিডিয়াম সদস্য ড. মোঃ আব্দুর রাজ্জাক বলেছেন, বঙ্গবন্ধুকন্যা প্রধানমন্ত্রী শেখ হাসিনা দীর্ঘ ৪১ বছর যাবৎ আওয়ামী লীগের সভাপতি হিসাবে এবং দীর্ঘ প্রায় ১৮ বছর বাংলাদেশের প্রধানমন্ত্রী হিসেবে সরকার পরিচালনা করে, নেতৃত্ব দিয়ে দেশকে এগিয়ে নিয়ে এ যাচ্ছেন। বাংলাদেশের যতকিছু সাফল্য ও অর্জন-তার সবই এসেছে  প্রধানমন্ত্রী শেখ হাসিনার হাত ধরে। একটি নিম্ন আয়ের দেশ হতে বাংলাদেশ উন্নয়নশীল দেশে উন্নীত হয়েছে। তিনি দেশকে মর্যাদা ও সম্মানে বিশ্ব পরিমণ্ডলে এক অনন্য উচ্চতায় তুলে ধরেছেন।  


আজ রাজধানীর আগারগাঁওয়ে ‘প্রধানমন্ত্রী শেখ হাসিনার ৭৫তম জন্মদিন’ উপলক্ষ্যে বাংলাদেশ আওয়ামীলীগ আয়োজিত আলোচনা সভায় প্রদত্ত বক্তব্যে মন্ত্রী এসব কথা বলেন।

 
মন্ত্রী বলেন, আজ বাংলাদেশের প্রধানমন্ত্রী শেখ হাসিনার ৭৫তম জন্মদিন। এই দিনটি আমাদের জন্য অত্যন্ত আনন্দের, খুশির ও অহংকারের। দিনটি আজকে সারা জাতিকে উদ্বেলিত করেছে, উচ্ছ্বাসিত করেছে এবং সারা দেশে বিপুলভাবে উদযাপিত হচ্ছে। বঙ্গবন্ধুকন্যার নেতৃত্বে আজকে আমরা বঙ্গবন্ধুর স্বপ্ন বাস্তবায়ন করে যাচ্ছি। শেখ হাসিনার নেতৃত্বে ও নির্দেশনায় সকল ক্ষেত্রে দেশের অভূতপূর্ব উন্নয়ন হয়েছে। আজ বাংলাদেশ সারা পৃথিবীকে দেখিয়ে দিয়েছে বাংলাদেশ উন্নয়নের রোল মডেল। যা সারা পৃথিবীতে প্রশংসিত ও নন্দিত হচ্ছে।

 
মন্ত্রী আরো বলেন, শেখ হাসিনা শুধু আওয়ামী লীগের সম্পদ নন, সারা বাংলাদেশের, সারা জাতির সম্পদ ও শক্তি। এ সম্পদ ও শক্তিকে কাজে লাগিয়েই দেশ সামনের দিকে আরও এগিয়ে যাবে। বাংলাদেশ সমৃদ্ধির দেশ, উন্নত দেশ ও শান্তির দেশে পরিণত হবে।

এডিপি সভায় চালের উৎপাদন আরো বৃদ্ধির তাগিদ কৃষিমন্ত্রীর


কৃষিমন্ত্রী বলেন, দেশে চালের রেকর্ড উৎপাদন হয়েছে। মোট উৎপাদন ও উৎপাদনশীলতা দুটোই বেড়েছে। এতসব সাফল্যের পরও চাল আমদানি করতে হচ্ছে। জনসংখ্যা বাড়ছে অন্যদিকে আবাদের জমি কমছে। এ অবস্থায়, উৎপাদনের পরিমাণ কীভাবে আরো বাড়ান যায় তা দেখতে হবে। ধানের নতুন উদ্ভাবিত জাত-যেগুলোর উৎপাদনশীলতা বেশি তা দ্রুত কৃষকের কাছে ছড়িয়ে দিতে হবে। হাইব্রিড জাতের ধানের ফলন বেশি-এটিকেও আরো সম্প্রসারিত করতে হবে।


আজ সচিবালয়ের অফিস কক্ষ থেকে অনলাইনে বার্ষিক উন্নয়ন কর্মসূচির (এডিপি) বাস্তবায়ন অগ্রগতি পর্যালোচনা সভায় মন্ত্রী এসব কথা বলেন।


মন্ত্রী আরো বলেন, এ বছর পেঁয়াজের উৎপাদন ভাল হয়েছে। দাম স্থিতিশীল অবস্থায় রয়েছে। আগামী বছর উৎপাদন আরো বাড়াতে হবে। একইসাথে, কৃষক যাতে পেঁয়াজের ভাল দাম পায় সে দিকে খেয়াল রাখতে হবে। সেজন্য, পেঁয়াজের ভরা মৌসুমে ভারত থেকে আমদানি বন্ধ রাখা হবে।

 
সভায় জানানো হয়, চলমান ২০২১-২২ অর্থবছরে কৃষি মন্ত্রণালয়ের বাস্তবায়নাধীন প্রকল্পের সংখ্যা ৭০টি। মোট বরাদ্দ ২ হাজার ৯৫৮ কোটি টাকা। আগস্ট ২০২১ পর্যন্ত বাস্তবায়ন অগ্রগতি হয়েছে ৫ দশমিক ৫০ ভাগ। জাতীয় গড় অগ্রগতি হয়েছে ৩ দশমিক ৮২ ভাগ।  

 
সভাটি সঞ্চালনা করেন কৃষি মন্ত্রণালয়ের সিনিয়র সচিব মোঃ মেসবাহুল ইসলাম। তিনি বলেন, প্রকল্পের আর্থিক অগ্রগতির সাথে বাস্তব অগ্রগতির দিকেও নজর দিতে হবে। প্রকল্প বাস্তবায়নের ফলে কি প্রভাব পড়েছে ও কি ফলাফল এসেছে তা খতিয়ে দেখতে হবে। ফলাফল ভাল না আসলে প্রজেক্ট করে লাভ হবে না।

 
সভায় মন্ত্রণালয়ের ঊর্ধ্বতন কর্মকর্তা ও সংস্থাপ্রধানসহ প্রকল্প পরিচালকগণ উপস্থিত ছিলেন।

#

সরকারের আন্তরিকতায়ই সফলভাবে করোনা মোকাবিলা সম্ভব হয়েছে

                                                          -- জনপ্রশাসন প্রতিমন্ত্রী

মেহেরপুর, ১৩ আশ্বিন (২৮ সেপ্টেম্বর) :


জনপ্রশাসন প্রতিমন্ত্রী ফরহাদ হোসেন বলেছেন, সরকারের আন্তরিকতার কারণেই সফলভাবে করোনা মোকাবিলা সম্ভব হয়েছে।


আজ মেহেরপুরে বিশেষ কোভিড-১৯ ভ্যাকসিনেশন কার্যক্রম অনুষ্ঠানে প্রধান অতিথির বক্তৃতাকালে প্রতিমন্ত্রী এ কথা বলেন।


তিনি বলেন, বিশ্বের অনেক উন্নত দেশ কোভিড-১৯ মোকাবিলায়  হিমশিম খাচ্ছে। কিন্তু জননেত্রী শেখ হাসিনার নেতৃত্বে বাংলাদেশ সফলভাবে করোনা মোকাবিলা করেছে। সরকারের আন্তরিকতার কারণেই এটা সম্ভব হয়েছে।


প্রতিমন্ত্রী আরো বলেন, আওয়ামী লীগ নেতৃত্বাধীন সরকারের কাছে সাধারণ মানুষ সবচেয়ে গুরুত্বপূর্ণ। এদেশের মানুষ যেন স্বচ্ছন্দে জীবন যাপন করতে পারে সরকার সব সময় সেদিকে লক্ষ্য রাখে। এ জন্যই করোনা পরিস্থিতির মাঝেও সরকার একদিকে যেমন অর্থনৈতিক কর্মকাণ্ড চালু রেখেছে, অন্যদিকে বিধি-নিষেধের মাধ্যমে করোনা পরিস্থিতি মোকাবিলা করেছে। করোনা মোকাবিলার ক্ষেত্রে অনেক দেশই এখন বাংলাদেশকে মডেল হিসেবে বেছে নিয়েছে।  


মেহেরপুরের জেলা প্রশাসক ডঃ মোঃ মুনসুর আলম খানের সভাপতিত্ব অনুষ্ঠানে পুলিশ সুপার মোঃ রাফিউল আলম, সিভিল সার্জন ডা: জওয়াহেরুল আনাম সিদ্দিকী বিশেষ অতিথি হিসাবে বক্তব্য রাখেন।

#

শেখ হাসিনা দেশকে অনন্য উচ্চতায় পৌঁছে দিয়েছেন

                                                   -- খাদ্যমন্ত্রী

ঢাকা, ১৩ আশ্বিন (২৮ সেপ্টেম্বর) :


বারবার আঘাত সহ্য করে, মৃত্যভয়কে পরোয়া না করে, বাংলাদেশের মানুষকে ভালোবেসে সততা আর নিষ্ঠার সাথে সমৃদ্ধিশালী দেশ গড়ার কাজে নিজেকে নিয়োজিত করেছেন প্রধানমন্ত্রী শেখ হাসিনা। তিনি কখনো অন্যায়ের সাথে আপস করেননি বলে মন্তব্য করেছেন খাদ্যমন্ত্রী সাধন চন্দ্র মজুমদার।


আজ জাতির পিতা বঙ্গবন্ধু শেখ মুজিবুর রহমানের জেষ্ঠ্য কন্যা প্রধানমন্ত্রী শেখ হাসিনার ৭৫তম জন্মদিন উপলক্ষ্যে খাদ্য মন্ত্রণালয়ের সম্মেলন কক্ষে ‘কেক কেটে জন্মদিন উদ্যাপন’ অনুষ্ঠানে মন্ত্রী এসব কথা বলেন।


সাধন চন্দ্র মজুমদার বলেন, দেশের স্বার্থ বিকিয়ে দিয়ে তিনি কোনো কাজ করেন না। ২০০১ সালে দেশের স্বার্থবিরোধী গ্যাস সরবরাহ চুক্তি না করায় তাঁকে রাষ্ট্র ক্ষমতায় যেতে দেওয়া হয়নি উল্লেখ করে তিনি বলেন, পরবর্তীতে তিনি জনগণের ভালোবাসা নিয়েই রাষ্ট্র ক্ষমতায় গেছেন, এখনও অধিষ্ঠিত আছেন। অন্তর্ভুক্তিমূলক উন্নয়নের মাধ্যমে দেশকে অনন্য উচ্চতায় পৌঁছে দিয়েছেন তিনি।


খাদ্য সচিব ড. মোসাম্মাৎ নাজমানারা খানুম অনুষ্ঠানে বক্তৃতা করেন। পরে মন্ত্রী প্রধানমন্ত্রী শেখ হাসিনার ৭৫তম জন্মদিন উপলক্ষ্যে কেক কাটেন। এসময় মন্ত্রণালয়ের ঊর্ধ্বতন কর্মকর্তা ও গণমাধ্যমকর্মীগণ উপস্থিত ছিলেন।

#

প্রধানমন্ত্রীর জন্মদিনে জাতীয় বিশ্ববিদ্যালয়ে বৃক্ষরোপণ কর্মসূচি উদযাপন
ঢাকা, ১৩ আশ্বিন (২৮ সেপ্টেম্বর) :


বৃক্ষরোপণ, দোয়া মাহফিল ও কেক কাটাসহ নানা কর্মসূচি পালনের মধ্যদিয়ে প্রধানমন্ত্রী শেখ হাসিনার ৭৫তম জন্মদিন উদযাপন করেছে জাতীয় বিশ্ববিদ্যালয়। আজ গাজীপুরে জাতীয় বিশ্ববিদ্যালয় ক্যাম্পাসে এসব কর্মসূচির উদ্বোধন করেন বিশ্ববিদ্যালয়ের উপাচার্য প্রফেসর ড. মোঃ মশিউর রহমান। 


কর্মসূচির শুরুতেই বাদ জোহর প্রধানমন্ত্রী শেখ হাসিনার সুস্বাস্থ্য ও দীর্ঘায়ু কামনা করে দোয়া ও মিলাদ মাহফিলের আয়োজন করা হয়। এসময় জাতির পিতা বঙ্গবন্ধু শেখ মুজিবুর রহমান ও তাঁর পরিবারের সদস্যদের মাগফেরাত কামনা করে দোয়া করা হয়। 


ক্যাম্পাস প্রাঙ্গণে অনাড়ম্বর এক অনুষ্ঠানে প্রধান অতিথির বক্তব্যে উপাচার্য বলেন, ‘বঙ্গবন্ধু কন্যা শেখ হাসিনার জন্মদিনে আমাদের অঙ্গীকার-দেশের উচ্চশিক্ষার ৭০ ভাগ শিক্ষার্থীকে বঙ্গবন্ধুর আদর্শে উজ্জ¦ীবীত করে দক্ষ নাগরিক হিসেবে  গড়ে তোলা। আগামীর বাংলাদেশ যেন অসাম্প্রদায়িক ও বঙ্গবন্ধু কন্যার স্বপ্নের সমৃদ্ধ, উন্নত রাষ্ট্র হিসেবে মাথা উঁচু করে দাঁড়ায়। স্বদেশ যেন নিরাপদ থাকে তাঁর জীবনব্যাপী।’ 


শিক্ষক-কর্মকর্তা-কর্মচারীদের কর্তব্যের প্রতি একনিষ্ঠ হওয়ার আহ্বান জানিয়ে উপাচার্য বলেন, ‘আপনাদের মধ্যে সততা, নিষ্ঠা, দক্ষতা ও পেশাদারিত্ব বজায় রাখার প্রতিশ্রুতি পালন করাই হবে শেখ হাসিনার জন্মদিনে তাঁর জন্য শ্রেষ্ঠ উপহার।’ বক্তব্য শেষে উপাচার্য কেক কেটে প্রধানমন্ত্রীর জন্মদিন উদ্যাপন করেন। এরপর তিনি ক্যাম্পাসে ৭৫টি ফলদ, বনজ ও ঔষধি গাছ রোপণ করেন। 

Handout







Number : 4617

Anthology entitled “Sheikh Hasina: The Story of a Blossoming Bangladesh” unveiled by Minister Subrata Mukherjee on Sheikh Hasina’s the 75th Birthday
Kolkata (India) September 28 :
 
On the occasion of the 75th Birthday of the Hon’ble Prime Minister of Bangladesh H.E Sheikh Hasina a book entitled “Sheikh Hasina: The Story of a Blossoming Bangladesh” was unfolded today in Kolkata by Shri Subrata Mukherjee, Hon’ble Minister of Panchyat and Rural Development, Government of West Bengal. The book has been edited and complied by Dr. Md. Mofakkharul Iqbal, First Secretary (Press) Bangladesh Deputy High Commission, Kolkata and published by Journeyman Books, Dhaka.

This anthology has a collection of 15 essays written by a galaxy of intellectuals, academicians, media persons, economists and cultural personalities of West Bengal who have closely watched the life and work of Bangabandhu’s daughter and witnessed Bangladesh grow and prosper under her leadership.

This volume is an important document and reference for discerning readers and scholars of Bangladesh Studies. Speaking on the occasion the Minister Mr. Subrata Mukherjee spoke highly of Sheikh Hasina’s contribution to the prosperity of Bangladesh and in cementing of India-Bangladesh ties. He wished her a long, healthy life dedicated to the service of the nation on her 75th birthday. He also said that this volume will enable the present generation learn about the struggles of Sheikh Hasina’s life and how she led a poverty stricken nation to economic prosperity and social stability. 

Dr. Md. Mofakkharul Iqbal on the occation said that it has been a wonderful experience compiling and editing this volume as it helped him learn many new things about the great leader. This book shows the great respect the people of West Bengal have for Sheikh Hasina and how they closely follow her activities.

The contributors to this volume include Dr. Chinmoy Guha, Dr. Pabitra Sarkar, Tarun Ganguly, Manash Ghosh, Devadeep Purohit, Dr. Ratan Khasnabis, Chandan Sen, Sardar Amjad Ali, Achin Roy, Partha Chowdhury, Dr. Debjyoti Chanda, Dipankar Dasgupta, Probir Pramanik, Pratim Ranjan Bose and Amal Sarkar.

Snehasis Sur (President Kolkata Press Club) said that Sheikh Hasina is not only a Leader of Bangladesh but a Statesman of the entire South Asian region. He said Sheikh Hasina is a noble daughter of a great father who has carried forward his ideals of secularism, pluralism and democracy.

Dr. Debjyoti Chanda, Head Department of Mass Communication and Journalism, Rabindra Bharati University, Kolkata was also present. He has contributed an article in the book “Sheikh Hasina: A Lifelong Saga of Courage and Dedication” and has been closely associated with the editor in the journey of the book till its publication. He expressed his pride for having been associated with this important anthology which reflects the thoughts of the people of West Bengal about Sheikh Hasina whom they also consider to be their very own.

প্রধানমন্ত্রীর জন্মদিন ‍উপলক্ষ্যে দেশব্যাপী একযোগে টিকাদান কর্মসূচি পালিত

ঢাকা, ১৩ আশ্বিন (২৮ সেপ্টেম্বর) :   


আজ ২৮ সেপ্টেম্বর স্বাস্থ্য ও পরিবার কল্যাণ মন্ত্রণালয়ের উদ্যোগে প্রধানমন্ত্রীর জন্মদিন ‍উপলক্ষ্যে দেশব্যাপী একযোগে ৭৫ লাখ লোককে কোভিড-১৯ টিকা প্রদানের লক্ষ্যমাত্রা নির্ধারণ করে দিনব্যাপী টিকাদান কর্মসূচি পালিত হয়েছে। ইউনিয়ন, ওয়ার্ড থেকে শুরু করে সিটি কর্পোরেশন ও শহর এলাকা জুড়ে এই কর্মসূচি সুষ্ঠুভাবে অনুষ্ঠিত হয়। কর্মসূচিতে সরকারি, বেসরকারি ও  স্বেচ্ছাসেবীসহ প্রায় ৮০ হাজার লোক অংশ নিয়েছে।

উল্লেখ্য, ইতিপূর্বে স্বাস্থ্য ও পরিবার কল্যাণ মন্ত্রী জাহিদ মালেক প্রধানমন্ত্রী শেখ হাসিনার ৭৫তম জন্মদিনকে স্মরণীয় করে রাখতে মন্ত্রণালয়ের সাথে যুক্ত সকল সংগঠনকে আনুমানিক ৭৫ লাখ ব্যক্তির জন্য লক্ষ্যমাত্রা নির্ধারণ করে এই টিকাদান কর্মসূচি বাস্তবায়নে তৎপর থেকে প্রধানমন্ত্রীর জন্মদিনের মর্যাদা অক্ষুণ্ণ রাখার নির্দেশনা দেন।

এদিকে কর্মসূচির কাজের অগ্রগতি পর্যবেক্ষণ করতে ধানমন্ডি ৮/এ, ডিঙি রেস্টুরেন্ট সংলগ্ন টিকাদান কেন্দ্র পরিদর্শন করেন প্রধানমন্ত্রীর মুখ্য সচিব ড. আহমদ কায়কাউস, স্বাস্থ্য সেবা বিভাগের সচিব লোকমান হোসেন মিয়া, স্বাস্থ্য অধিদপ্তরের মহাপরিচালক প্রফেসর এবিএম খুরশিদ আলমসহ অন্যান্য কর্মকর্তাবৃন্দ।


পরিদর্শনকালে মুখ্যসচিব বলেন, সারাদেশে একযোগে টিকাদান কর্মসূচি সুষ্ঠুভাবে পালিত হচ্ছে। দেশের মানুষ স্বতঃস্ফূর্তভাবে টিকাদান কর্মসূচিতে অংশ নিয়েছে। এই কর্মসূচি আমাদের লক্ষ্যমাত্রা পূরণ না হওয়া পর্যন্ত চলমান থাকবে।


উল্লেখ্য সারাদেশের সাথে রাজধানীর ঢাকা মেডিকেল কলেজ, স্যার সলিমুল্লাহ মেডিকেল কলেজ হাসপাতাল, শহীদ সোহরাওয়ার্দী মেডিকেল কলেজ হাসপাতাল, মুগদা মেডিকেল কলেজ হাসপাতাল, বঙ্গবন্ধু শেখ মুজিব মেডিকেল বিশ্ববিদ্যালয় হাসপাতাল, শেখ রাসেল গ্যাস্ট্রোলিভার হাসপাতাল ও কুর্মিটোলা জেনারেল হাসপাতালেও এই কর্মসূচি পালিত হয়েছে।


এর আগে গতকাল কর্মসূচিটি উপলক্ষ্যে স্বাস্থ্য অধিদপ্তর থেকে জানানো হয়, এদিন সারাদেশের সকল সিটি কর্পরেশন, পৌরসভা, উপজেলা ও ইউনিয়নে দিনব্যাপী এই ক্যাম্পেইন পরিচালিত হবে যা শুরু হবে সকাল ৯টা থেকে; এই ক্যাম্পেইনে শুধুমাত্র ১ম ডোজ ভ্যাকসিন প্রদান করা হবে; পরবর্তী মাসে একইভাবে ক্যাম্পেইন এর মাধ্যমে ২য় ডোজ প্রদান করা হবে; ক্যাম্পেইনের আগে রেজিস্ট্রেশনকৃত ২৫ বছর বয়োষোর্ধ্ব নাগরিকদের এসএমএস প্রদানের মাধ্যমে অবহিত করে কেন্দ্রে ডাকা হবে; ক্যাম্পেইন শুরুর প্রথম ২ ঘণ্টা অগ্রাধিকার ভিত্তিতে পঞ্চাষোর্ধ্ব বয়স্ক নাগরিক, নারী ও শারীরিক প্রতিবন্ধীদের ভ্যাকসিন প্রদান করা হবে; ভ্যাকসিন নেবার জন্য এনআইডি কার্ড ও টিকা কার্ড সাথে আনতে হবে; ক্যাম্পেইনে গর্ভবতী ও দুগ্ধদানকারী নারীদের টিকা প্রদান করা হবে না।


যেসব কেন্দ্রে লক্ষ্যমাত্রা পূরণ হয়নি সেসব কেন্দ্রে বিকাল ৫ টা পর্যন্ত  টিকাদান চলমান ছিল।

দেশীয় অর্থে পদ্মা সেতুর চেয়েও বড় প্রকল্প বাস্তবায়ন সম্ভব

                                            -- স্থানীয় সরকার মন্ত্রী
ঢাকা, ১৩ আশ্বিন (২৮ সেপ্টেম্বর) :   

প্রধানমন্ত্রী শেখ হাসিনার নেতৃত্বে নিজস্ব অর্থায়নে পদ্মা সেতুর চেয়েও বড় প্রকল্প বাস্তবায়নের সক্ষমতা দেশের রয়েছে বলে জানিয়েছেন স্থানীয় সরকার মন্ত্রী মোঃ তাজুল ইসলাম।

আজ রাজধানীর গুলশানে বিচারপতি শাহাবুদ্দিন আহমেদ পার্কে ঢাকা উত্তর সিটি কর্পোরেশনের উদ্যোগে প্রধানমন্ত্রী শেখ হাসিনার ৭৫তম জন্মদিন উপলক্ষ্যে আয়োজিত 'স্বপ্নের রূপকার' শীর্ষক অনুষ্ঠানে যোগদান করে তিনি এ কথা জানান।

মন্ত্রী বলেন, মানুষের মাথাপিছু আয়, জিডিপির প্রবৃদ্ধি, বৈদেশিক রিজার্ভসহ বিভিন্ন অর্থনৈতিক সূচকে বাংলাদেশ অনন্য উচ্চতায় পৌঁছেছে। অর্থনীতিতে দেশে বিপ্লব সাধিত হয়েছে। তাই শুধু পদ্মা সেতু নয়, দেশের উন্নয়নে এরকম আরো বড় বড় প্রকল্প গ্রহণ করে তা বাস্তবায়নের সক্ষমতা সরকারের রয়েছে। একমাত্র শেখ হাসিনার নেতৃত্বেই উন্নত-সমৃদ্ধ সোনার বাংলা গড়া সম্ভব বলেও জানান তিনি।


মোঃ তাজুল ইসলাম বলেন, ‘শেখ হাসিনার দূরদর্শী নেতৃত্বে দেশ যখন সমৃদ্ধির পথে এগিয়ে যাচ্ছে তখন দেশের ভিতরে এবং বাহিরে ষড়যন্ত্র চলছে। দেশের উন্নয়নকে ব্যাহত, দেশের মানুষকে দরিদ্র্য ও ভিখারি করে রাখতেই তাদের এই ষড়যন্ত্র উল্লেখ করে মন্ত্রী বলেন, যত ষড়যন্ত্রই করা হোক না কেন, সকল অশুভ শক্তিকে মোকাবেলা করার মতো সাহস ও শক্তি আমাদের রয়েছে।’


তিনি জানান, প্রধানমন্ত্রী শেখ হাসিনার কাছে আমরা বাঙালি জাতি অনেক বেশি ঋণী। কারণ বঙ্গবন্ধু শহিদ হওয়ার পর তিনি যদি দেশে ফিরে বাঙালি জাতির ভাগ্য উন্নয়নের দায়িত্ব না গ্রহণ করতেন। মাঠে-ঘাটে, হাট- বাজার, পথে-প্রান্তরে ঘুরে ঘুরে সারা বাংলা মানুষকে ঐকবদ্ধ্য না করতেন, তাহলে আজকের বাংলাদেশ গড়া অসম্ভব ছিলো। পুরো বিশ্বে বাংলাদেশ  আজ মর্যাদাপূর্ণ দেশে রূপান্তরিত হয়েছে। শেখ হাসিনার নেতৃত্বের কারণেই মানুষের ভাগ্যের উন্নয়ন হয়েছে।


পরে, স্থানীয় সরকার মন্ত্রী বস্তিবাসীদের জন্য টিকা প্রদান কর্মসূচির উদ্বোধন এবং প্রধানমন্ত্রী শেখ হাসিনার জন্মদিন উপলক্ষ্যে শিশু-কিশোরদের চিত্রাঙ্কন পরিদর্শন করেন।

ঢাকা উত্তর সিটি কর্পোরেশনের মেয়র মোঃ আতিকুল ইসলামের সভাপতিত্বে অনুষ্ঠানে প্রধান অতিথি হিসেবে ভারচুয়ালি যোগদান করেন জাতীয় সংসদের স্পিকার ড. শিরীন শারমিন চৌধুরী। বিশেষ অতিথি হিসেবে উপস্থিত ছিলেন যুব ও ক্রীড়া প্রতিমন্ত্রী মোঃ জাহিদ আহসান রাসেল।

বঙ্গবন্ধু কন‍্যার নেতৃত্বে  উন্নয়ন অগ্রগতিতে  বাংলাদেশ  
বিশ্বে উন্নয়নের রোল মডেলে পরিণত হয়েছে
                                          -- সমবায় প্রতিমন্ত্রী
যশোর, ১৩ আশ্বিন (২৮ সেপ্টেম্বর) :   


বঙ্গবন্ধু কন‍্যার নেতৃত্বে  উন্নয়ন অগ্রগতিতে  বাংলাদেশ  বিশ্বে উন্নয়নের রোল মডেলে পরিণত হয়েছে বলে মন্তব্য করেছেন বলে মন্তব্য করেছেন সমবায় প্রতিমন্ত্রী স্বপন ভট্টাচার্য্য।

প্রতিমন্ত্রী বলেন, জাতির পিতা বঙ্গবন্ধু শেখ মুজিবুর রহমান শোষিত বঞ্চিত নিপীড়িত বাঙালিকে একটি স্বাধীন দেশ  উপহার দিয়ে গেছেন।  আর বঙ্গবন্ধু কন‍্যা শেখ হাসিনার নেতৃত্বে আজ বাংলাদেশের উন্নয়ন, অগ্রগতি সারাবিশ্বে উন্নয়নের রোল মডেলে পরিণত হয়েছে।

আজ মণিরামপুর উপজেলা আওয়ামী লীগের উদ্যোগে  প্রধানমন্ত্রী শেখ হাসিনার ৭৫তম জন্মদিন উপলক্ষ্যে  আয়োজিত আলোচনা সভায় প্রধান অতিথির বক্তব্যে প্রতিমন্ত্রী এসব কথা বলেন।

প্রতিমন্ত্রী বলেন,  আমরা গর্বিত, আমরা সৌভাগ্যবান, বঙ্গবন্ধুর নেতৃত্বে পেয়েছি দেশ আর বঙ্গবন্ধু কন‍্যা দেশকে উন্নতি ও সমৃদ্ধির পথে এগিয়ে নিয়ে যাচ্ছেন। আজ বিশ্ব পরিমণ্ডলে একজন অনন্য যোগ্যতা সম্পন্ন বিচক্ষণ ও মানবিক নেতৃত্বের স্বীকৃতি পেয়েছেন । বাঙালি জাতিকে ঐক্যবদ্ধ করে সমৃদ্ধ দেশ গড়ে তোলার জন্য তিনি  নিরলসভাবে কাজ করে যাচ্ছেন। অত্যন্ত সফলতার সঙ্গে কোভিড-১৯ মোকাবিলা করে দেশের উন্নয়নের অগ্রযাত্রা অব্যাহত রেখেছেন,  যা অনেক উন্নত দেশের পক্ষে সম্ভব হয়নি।

অত্যন্ত দৃঢ়তার সাথে প্রতিমন্ত্রী বলেন, সততা ও নিষ্ঠার সঙ্গে  দেশ গড়ার কাজে সর্বস্তরের মানুষ সম্পৃক্ত হলে বঙ্গবন্ধু কন‍্যা শেখ হাসিনার  নেতৃত্বেই বাংলাদেশ ২০৪১ সালের মধ্যে উন্নত বাংলাদেশে পরিণত হবে।

অনুষ্ঠান শেষে প্রতিমন্ত্রী  মণিরামপুর উপজেলার  বিভিন্ন বিদ‍্যালয়ের শতাধিক দরিদ্র ও মেধাবী ছাত্রীদের মধ‍্যে বাইসাইকেল বিতরণ করেন।

মণিরামপুর উপজেলা আওয়ামী লীগের সভাপতি ও পৌর মেয়র অধ‍্যক্ষ কাজী মাহমুদুল হাসানেরনের  সভাপতিত্বে  স্থানীয় আওয়ামী অঙ্গসংগঠনের নেতৃবৃন্দ বক্তব্য রাখেন।
#
হাবীব/পাশা/রফিকুল/সেলিম/২০২১/১৬.৫০ ঘণ্টা

বাংলাদেশ এখন উন্নয়নশীল অর্থনীতির দেশ
                             -- শিল্প প্রতিমন্ত্রী
ঢাকা, ১৩ আশ্বিন (২৮ সেপ্টেম্বর) :   


শিল্প প্রতিমন্ত্রী কামাল আহমেদ মজুমদার বঙ্গবন্ধুর কন্যা প্রধানমন্ত্রী শেখ হাসিনার ৭৫তম জন্মদিনে তাঁর দীর্ঘায়ু জীবন কামনা করে বলেন,  বঙ্গবন্ধুকে হত্যার পর শেখ হাসিনার তাঁর আদর্শ বুকে ধারণ করে আজীবনের লালিত স্বপ্ন সুখী সমৃদ্ধ সোনার বাংলা বিনির্মাণে দেশকে এগিয়ে নিয়ে যাচ্ছেন।

প্রতিমন্ত্রী আজ রাজধানীর মিরপুর রূপনগরে মনিপুর উচ্চ বিদ্যালয় ও কলেজ অডিটোরিয়ামে প্রধানমন্ত্রী জননেত্রী শেখ হাসিনার ৭৫তম জন্মদিন উপলক্ষ্যে কেক কাটা ও আলোচনা অনুষ্ঠানে প্রধান অতিথির বক্তব্যে একথা বলেন।

অনুষ্ঠানে মনিপুর উচ্চ বিদ্যালয় ও কলেজের অধ্যক্ষ মোঃ ফরহাদ হোসেনের সভাপতিত্বে  স্থানীয় আওয়ামী লীগ নেতা মোঃ দেলোয়ার হোসেন ও অঙ্গসংগঠনের নেতৃবৃন্দ উপস্থিত ছিলেন।

প্রতিমন্ত্রী বলেন, '৭৫ পরবর্তী দীর্ঘ এ পথপরিক্রমায় তাঁর সফল ও গতিশীল নেতৃত্বে এগিয়ে চলছে বাংলাদেশ। বাংলাদেশ এখন দারিদ্র্যসীমা অতিক্রম করে উন্নয়নশীল অর্থনীতির দেশ । বর্তমানে আমরা এমডিজি অর্জন করে এসডিজি বাস্তবায়নের পথে। তিনি বলেন,  প্রধানমন্ত্রী শেখ হাসিনার দক্ষ নেতৃত্বে বিশ্বে বাংলাদেশকে নিয়ে গেছেন  অনন্য উচ্চতায়। বাংলাদেশ আজ বিশ্বে মাথা উঁচু করে দাঁড়িয়ে আছে ।

তিনি আরো বলেন,  তাঁর নেতৃত্বে বাংলাদেশ এগিয়ে যাচ্ছে, এগিয়ে যাবে, তাঁর ঘোষিত  ২০৪১ সালের আগেই উন্নত ও সমৃদ্ধ বাংলাদেশে রূপান্তরিত হবে। তিনি প্রধানমন্ত্রী শেখ হাসিনার হাতকে শক্তিশালী করতে এবং দেশকে এগিয়ে নিতে সকলের প্রতি আহ্বান জানান ।
#
রফিক/পাশা/রফিকুল/সেলিম/২০২১/১৬.৪৫ ঘণ্টা

বাংলাদেশকে উন্নয়নের রোল মডেলে পরিণত করেছেন প্রধানমন্ত্রী শেখ হাসিনা

                                                                     -- আইসিটি প্রতিমন্ত্রী
ঢাকা, ১৩ আশ্বিন (২৮ সেপ্টেম্বর) :   


তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক বলেছেন, একজন সুযোগ্য সন্তান হিসেবে বঙ্গবন্ধু শেখ মুজিবুর রহমানের স্বপ্ন একের পর এক পূরণ করে বাংলাদেশকে উন্নয়নের রোল মডেল, অনুকরণীয় ও অনুসরণীয় দৃষ্টান্তে পরিণত করেছেন প্রধানমন্ত্রী শেখ হাসিনা। তিনি বলেন, একটি দরিদ্র, দুর্নীতিগ্রস্ত ও সন্ত্রাসী রাষ্ট্রকে মাত্র ১২ বছরের মধ্যে দুর্নীতিমুক্ত, প্রযুক্তি নির্ভর, অসাম্প্রদায়িক, প্রগতিশীল ও মর্যাদাশীল মধ্যম আয়ের রাষ্ট্রে পরিণত করেছেন। 


প্রতিমন্ত্রী আজ শাহবাগে পাবলিক লাইব্রেরি চত্বরে ‘হাসুমণির পাঠশালার’ উদ্যোগে বঙ্গবন্ধুকন্যা প্রধানমন্ত্রী ‘মুকুটমণি শেখ হাসিনা'র ৭৫ তম জন্মদিনে’ প্রসূন শ্রদ্ধা- শিল্পকর্ম প্রদর্শনী- গোলটেবিল আলোচনায় উদ্বোধক হিসেবে বক্তৃতাকালে এসব কথা বলেন।


বারবার মৃত্যুর মুখোমুখি দাঁড়িয়ে জীবনের ৭৪টি ঝড়ো বসন্ত পেরিয়ে আজ ৭৫-এ পা দিলেন জননেত্রী শেখ হাসিনা। ছাত্রজীবন থেকে পিতার হাত ধরে রাজনীতিতে হাতেখড়ি। পিতা বঙ্গবন্ধু শেখ মুজিবের রাজনীতিকে ছায়ার মতো অনুসরণ করেই রাজনীতির দীক্ষা নিয়েছিলেন তিনি। পাকিস্তানি শাসকগোষ্ঠীর স্বৈরশাসনে বঙ্গবন্ধুকে বারবার কারাবরণ করতে হয়েছিল। মায়ের সঙ্গে জেলখানায় পিতাকে দেখতে যেতে যেতে এক কঠিন সংগ্রামী ও দৃঢ়চেতা হয়ে উঠেছিলেন তিনি।


প্রতিমন্ত্রী বলেন, বঙ্গবন্ধুর অসমাপ্ত দু’টি বিপ্লব অর্থনৈতিক ও সাংস্কৃতিক বিপ্লব সফল করছেন প্রধানমন্ত্রী শেখ হাসিনা। তিনি বলেন, প্রধানমন্ত্রীর নির্দেশনা, আদর্শ এবং দর্শনগুলোকে যদি আমরা আমাদের জীবনে ও কর্মে পালন করতে পারি তবেই তাঁর জন্মদিনের শুভেচ্ছা এবং ভালবাসা সঠিক বহিঃপ্রকাশ করা সম্ভব হবে। তিনি আরো বলেন,  প্রধানমন্ত্রীর জন্মদিনে নিষ্ঠা ও আন্তরিকতার সাথে দেশের উন্নয়নে কাজ করার শপথ নিতে হবে।  


বাংলাদেশ আওয়ীমী লীগের কেন্দ্রীয় নির্বাহী কমিটির সদস্য, হাসুমণি পাঠশালার সভাপতি মারুফা আক্তার পপির সভাপতিত্বে অনুষ্ঠানে অন্যান্যের মধ্যে বক্তব্য রাখেন বাংলাদেশ ছাত্রলীগের সাবেক সভাপতি  মাঈনুদ্দীন হাসান চৌধুরী, জগন্নাথ বিশ্ববিদ্যালয়ের ফিল্ম এন্ড টেলিভিশন বিভাগের প্রতিষ্ঠাতা চেয়ারম্যান  অধ্যাপক জুনায়েদ হালিমসহ প্রমুখ। অনুষ্ঠানের মূল প্রবন্ধ উপস্থাপন করেন জাতীয় বিশ্ববিদ্যালয়ের উপাচার্য অধ্যাপক ড. মশিউর রহমান।

#
শহিদুল/পাশা/রফিকুল/রফিকুল/সেলিম/২০২১/১৬.৪০ ঘণ্টা

তথ্যবিবরণী








     নম্বর : ৪৬১১
জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদযাপন জাতীয় বাস্তবায়ন কমিটির কার্যালয়ে

প্রধানমন্ত্রী শেখ হাসিনার ৭৫তম জন্মদিন উপলক্ষ্যে আলোচনাসভা ও দোয়া মাহফিল অনুষ্ঠিত

ঢাকা, ১৩ আশ্বিন (২৮ সেপ্টেম্বর) :

জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদযাপন জাতীয় বাস্তবায়ন কমিটির কার্যালয়ে আজ জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদযাপন জাতীয় কমিটির সভাপতি বঙ্গবন্ধুকন্যা প্রধানমন্ত্রী শেখ হাসিনার ৭৫তম জন্মদিন উপলক্ষ্যে আলোচনাসভা ও দোয়া মাহফিল অনুষ্ঠিত হয়। 

জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদযাপন জাতীয় বাস্তবায়ন কমিটির প্রধান সমন্বয়ক ড. কামাল আব্দুল নাসের চৌধুরী আলোচনা সভা ও দোয়া মাহফিলে সভাপতিত্ব করেন। কার্যালয়ের কর্মকর্তাগণ আধুনিক বাংলাদেশের রূপকার জাতির পিতার সুযোগ্য কন্যা শেখ হাসিনার প্রতি গভীর কৃতজ্ঞতা ও শ্রদ্ধা প্রকাশ করে তাঁর জীবন, কর্ম ও অবদানের উপর আলোচনা করেন। প্রধান সমন্বয়ক ড. কামাল আব্দুল নাসের চৌধুরী প্রধানমন্ত্রী শেখ হাসিনার সাথে তাঁর ব্যক্তিগত স্মৃতিচারণ করে বলেন, তিনি অত্যন্ত সাহসী, মানবিক গুণাবলীতে ভরপুর, দেশের স্বার্থকে সবকিছুর ঊর্ধ্বে রেখে কঠোর পরিশ্রম করেন। তিনি আরও বলেন, করোনা মহামারির সময়ে জনস্বার্থকে বিবেচনায় রেখে মুজিববর্ষ উদযাপনে দেশের সকল গৃহহীনকে ঘর তৈরি করে দেওয়ার মতো মানবিক সিদ্ধান্তসমূহ তিনি নিয়েছেন।  

আলোচনা শেষে প্রধানমন্ত্রী শেখ হাসিনার দীর্ঘায়ু কামনা করে ও দেশের জন্য নেওয়া তাঁর সকল কর্মসূচীকে সাফল্যমন্ডিত হওয়ার লক্ষ্যে বিশেষ দোয়া করা হয়।
#
নাসরীন/পরীক্ষিৎ/মেহেদী/শাম্মী/জসীম/রেজ্জাকুল/মাসুম/২০২১/১৫৪৪ ঘণ্টা 

তথ্যবিবরণী                                                                                
                                নম্বর : ৪৬১০

অটোয়ায় বাংলাদেশ হাইকমিশনে তথ্য ও সম্প্রচার প্রতিমন্ত্রীকে অভ্যর্থনা 

অটোয়া (কানাডা), ২৮ সেপ্টেম্বর : 

তথ্য ও সম্প্রচার প্রতিমন্ত্রী ডা. মুরাদ হাসান বলেছেন, কানাডা ও বাংলাদেশের মধ্যকার দ্বিপাক্ষিক সম্পর্ক অত্যন্ত মজবুত। ১৯৭২ সালে এ দু’দেশের মধ্যকার সম্পর্ক স্থাপিত। গণতন্ত্র, স্বাধীনতা, মানবাধিকার ও আইনের প্রয়োগ ইত্যাদি মূল্যবোধের উপর প্রতিষ্ঠিত। দু’দেশের মধ্যকার কূটনৈতিক সম্পর্ক মূলত বাণিজ্য, বিনিয়োগ, আঞ্চলিক নিরাপত্তা, উন্নয়নমূলক সহযোগিতা, অভিবাসন প্রভৃতি বিষয়ে দেখভাল করে। 

প্রতিমন্ত্রী গতকাল কানাডার অটোয়ায় বাংলাদেশ হাইকমিশনে তাঁর সম্মানে আয়োজিত অভ্যর্থনা অনুষ্ঠানে প্রধান অতিথির বক্তৃতাকালে এসব কথা বলেন।  


ডা. মুরাদ হাসান বলেন, বিশ্ববাসির কাছে দেশের উন্নয়নের চিত্র তুলে ধরতে হবে এবং দেশের বিরুদ্ধে যারা ষড়যন্ত্র করবে তাদের বিরুদ্ধে প্রতিরোধ গড়ে তুলতে হবে। বাংলাদেশ এখন নিরাপদ দেশ, যে কোনো সময়ের চেয়ে অনেক ভালো অবস্থানে রয়েছে। বাংলাদেশে বিদেশি বিনিয়োগের অনুকূল পরিবেশ বিরাজমান, দেশে এখন এক’শ টি অর্থনৈতিক অঞ্চল রয়েছে, যেখানে যে কোনো ধরনের ব্যবসা ও শিল্প প্রতিষ্ঠান স্থাপনের পরিবেশ রয়েছে ।

কানাডার হাইকমিশনারকে উদ্দেশ্য করে প্রতিমন্ত্রী আরো বলেন, বাংলাদেশের সাথে কানাডার বাণিজ্য সম্ভাবনার খাতগুলো চিহ্নিত করে কানাডাকে বাংলাদেশে বিনিয়োগে আকৃষ্ট করতে হবে। দু’দেশের মাঝে ব্যবসায়িক সম্ভাবনার দ্বার উন্মোচন ও বাণিজ্য সম্পর্ককে আরো দৃঢ়করণের লক্ষ্যে কাজ করতে হবে। কানাডায় হিমায়িত ও প্রক্রিয়াজাত খাদ্যের চাহিদা রয়েছে আর বাংলাদেশের এই দুইটি খাতেই রপ্তানির সম্ভাবনা রয়েছে। কানাডা বাংলাদেশে শিক্ষা, স্বাস্থ্যসহ নানা খাতে বিনিয়োগ করেছে। কানাডা বাংলাদেশের সাথে যৌথ অংশিদারিত্বে কাজ করতে ইতোমধ্যে আগ্রহ প্রকাশ করেছে বলে তিনি উল্লেখ করেন।


অনুষ্ঠানে কানাডার হাইকমিশনার ডা. খলিলুর রহমানসহ হাইকমিশনের অন্যান্য কর্মকর্তাবৃন্দ উপস্থিত ছিলেন।
#

গিয়াস/পরীক্ষিৎ/মেহেদী/রেজ্জাকুল/কুতুব/২০২১/১৬৪০ ঘণ্টা 

তথ্যবিবরণী








          নম্বর : ৪৬০৯
প্রধানমন্ত্রী শেখ হাসিনা এখন সারা বিশ্বে অনুকরণীয় নেতৃত্ব





    -খাদ্যমন্ত্রী
ঢাকা, ১৩ আশ্বিন (২৮ সেপ্টেম্বর) :


প্রধানমন্ত্রী শেখ হাসিনা জাতির পিতার যোগ্য উত্তরসূরি উল্লেখ করে খাদ্যমন্ত্রী সাধন চন্দ্র মজুমদার বলেছেন, সারা বিশ্বে এখন তিনি অনুকরণীয় নেতৃত্ব। পিতার দেখানো পথে তিনি অসহায়, দরিদ্র ও পিছিয়ে পড়া মানুষের জন্য নিরলস কাজ করছেন। শেখ হাসিনার উন্নয়নের সুবিধাভোগী সবাই উল্লেখ করে মন্ত্রী বলেন, দল-মতের নয়, তিনি মানুষের উন্নয়নে প্রাধান্য দেন।

আজ ঢাকার তেজগাঁও সেন্ট্রাল স্টোরেজ ডিপো (সিএসডি) প্রাঙ্গণে প্রধানমন্ত্রী শেখ হাসিনার ৭৫তম জন্মদিন উপলক্ষ্যে দরিদ্র শ্রমিকদের মাঝে খাদ্য সহায়তা বিতরণ অনুষ্ঠানে প্রধান অতিথির বক্তৃতায় খাদ্যমন্ত্রী এসব কথা বলেন।


মন্ত্রী বলেন, ১৯৮১ সালে জননেত্রীর স্বদেশ প্রত্যাবর্তন দেশের গণতন্ত্রের ইতিহাসে মাইলফলক। মুক্তিযুদ্ধের চেতনা পুনরুদ্ধার, সমৃদ্ধ বাংলাদেশ প্রতিষ্ঠা এবং এদেশের মানুষের ভাগ্যন্নোয়ন একই সুতায় গাঁথা। প্রধানমন্ত্রী শেখ হাসিনা বাংলাদেশের মানুষের জন্য বটবৃক্ষের ন্যায়। দেশের মানুষের কল্যাণই তাঁর ধ্যান-জ্ঞান উল্লেখ করে মন্ত্রী বলেন, বঙ্গবন্ধু কন্যার দক্ষ নেতৃত্বে করোনা মহামারি মোকাবিলায় সফল হয়েছে বাংলাদেশ। এসময় দেশে খাদ্যের অভাব হয়নি, একজন মানুষও খাদ্যের অভাবে মারা যায়নি।

খাদ্য মন্ত্রণালয়ের সচিব ড. মোসাম্মাৎ নাজমানারা খানুমের সভাপতিত্বে অনুষ্ঠানে খাদ্য অধিদপ্তেরর মহাপরিচালক শেখ মুজিবর রহমান, অতিরিক্ত মহাপরিচালক আব্দুল্লাহ আল মামুন বক্তৃতা করেন।

অনুষ্ঠানে প্রধানমন্ত্রী শেখ হাসিনার সুস্থ্যতা ও দেশের অব্যাহত মঙ্গল কামনায় বিশেষ মোনাজাত করা হয়। পরে খাদ্যমন্ত্রী ২ শত জন দরিদ্র শ্রমিকের মাঝে খাদ্য সহায়তা বিতরণ করেন।
#
কামাল/পরীক্ষিৎ/মেহেদী/শাম্মী/জসীম/রেজ্জাকুল/মাসুম/২০২১/১৫০০ ঘণ্টা 

তথ্যবিবরণী









নম্বর : ৪৬০৮

বঙ্গবন্ধুর স্বপ্নপূরণে কাজ করে যাচ্ছেন প্রধানমন্ত্রী শেখ হাসিনা




                  -স্পিকার
ঢাকা, ১৩ আশ্বিন (২৮ সেপ্টেম্বর) :

স্পিকার ড. শিরীন শারমিন চৌধুরী বলেছেন, সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমানের ডিজিটাল সোনার বাংলাদেশ প্রতিষ্ঠার অপূর্ণ স্বপ্নপূরণে কাজ করে যাচ্ছেন প্রধানমন্ত্রী শেখ হাসিনা। ১৯৯৬ সালে প্রধানমন্ত্রী হিসেবে ক্ষমতা গ্রহণের পর পার্বত্য শান্তিচুক্তি, পানিবণ্টন চুক্তি, খাদ্যে স্বয়ংসম্পূর্ণতা অর্জনের জন্য তিনি চুক্তি করেছিলেন, যার কারণে আজ আমরা খাদ্যে স্বয়সম্পূর্ণতা অর্জন করতে পেরেছি। উন্নয়নের প্রতিটি ক্ষেত্রে শক্ত ভীত রচনা করতে কাজ করছেন প্রধানমন্ত্রী। বঙ্গবন্ধুর অসমাপ্ত কাজ সম্পাদন ও দুঃখী মানুষের মুখে হাসি ফোটানোই তাঁর রাজনীতির মূল দর্শন।


প্রধানমন্ত্রী শেখ হাসিনার ৭৫তম জন্মদিন উপলক্ষে রাজধানীর বিচারপতি শাহাবুদ্দিন আহমেদ পার্কে ঢাকা উত্তর সিটি কর্পোরেশন আয়োজিত ‘স্বপ্নের রূপকার’ নামক অনুষ্ঠানে প্রধান অতিথি হিসেবে ভার্চুয়ালি যুক্ত হয়ে স্পিকার এসব কথা বলেন। এসময় প্রধানমন্ত্রীর জন্মদিন উপলক্ষ্যে শিশু চিত্রাঙ্কন প্রতিযোগিতা ও ঢাকা উত্তর সিটি কর্পোরেশনের কর্মচারীদের আবাসন প্রকল্পের প্রশংসা করেন স্পিকার।

স্পিকার বলেন, দীর্ঘ দুর্গম সংগ্রামী জীবন পাড়ি দিলেও প্রধানমন্ত্রী শেখ হাসিনা বাংলাদেশের উন্নয়নের লক্ষ্য থেকে বিচ্যুত হননি। ১৯৪৭ সালে জন্মের পর থেকে তিনি রাজনৈতিক আবহে বড় হয়েছেন। তাঁর পিতা-মাতা দুজনই ছিলেন রাজনৈতিকভাবে বিচক্ষণ ব্যক্তিত্ব। ১৯৭৫ সালে জাতির পিতাকে নির্মমভাবে হত্যার পর এদেশের ইতিহাসকে ভিন্নপথে পরিচালিত ও স্বাধীনতার চেতনাকে ভূলুণ্ঠিত করার অপপ্রয়াস চালানো হয়। ১৭ মে ১৯৮১ স্বজনহারার বেদনা বুকে নিয়ে প্রধানমন্ত্রী স্বদেশ প্রত্যাবর্তনের পর জনগণের ভাত ও ভোটের অধিকার প্রতিষ্ঠার আন্দোলন, স্বৈরশাসনের অবসানের সংগ্রাম, সংবিধান লংঘনের মাধ্যমে হারানো গণতন্ত্র পুনরূদ্ধার, আইনের ঊর্ধ্বে থাকা বঙ্গবন্ধুর হত্যাকারী ও যুদ্ধাপরাধীদের বিচারের রায় কার্যকর করার মাধ্যমে আইনের শাসন পুনঃপ্রতিষ্ঠায়          নেতৃত্ব দিয়েছেন।


ড. শিরীন শারমিন চৌধুরী বলেন, প্রধানমন্ত্রী শেখ হাসিনার নেতৃত্বে সমগ্র বিশ্বের নিকট বাংলাদেশ অর্থনৈতিক, রাজনৈতিক, সামাজিকভাবে আজ উন্নয়ন বিস্ময়। নিজস্ব অর্থায়নে পদ্মাসেতু নির্মাণ, কর্ণফুলীর তলদেশে টানেল নির্মাণ, অর্থনৈতিক সূচকে প্রবৃদ্ধি, রেমিট্যান্স প্রবৃদ্ধি, পায়রা বন্দর নির্মাণ, অবকাঠামো উন্নয়ন, মানবসম্পদ সহ আজ দেশের সকল ক্ষেত্রে উন্নয়ন বিস্ময়কর। অতিসম্প্রতি প্রধানমন্ত্রী জাতিসংঘ কর্তৃক এসডিজি প্রগ্রেস এওয়ার্ডে ভূষিত হয়েছেন। তিনি তাঁর পিতার মতো এদেশের মানুষকে গভীরভাবে ভালবাসেন, দুঃখী মানুষের মুখে হাসি ফোটানোর যে অপূর্ণ স্বপ্ন বঙ্গবন্ধু দেখেছিলেন, সে স্বপ্নের বাস্তবায়নে নিরলস কাজ করে যাচ্ছেন প্রধানমন্ত্রী শেখ হাসিনা। তাঁর সুদক্ষ নেতৃত্বেই প্রতিষ্ঠিত হবে বঙ্গবন্ধুর স্বপ্নের ক্ষুধা-দারিদ্র্যামুক্ত উন্নত ডিজিটাল বাংলাদেশ।


ঢাকা উত্তর সিটি কর্পোরেশনের মেয়র মোঃ আতিকুল ইসলামের সভাপতিত্বে অনুষ্ঠানে বিশেষ অতিথি হিসেবে স্থানীয় সরকার, পল্লী উন্নয়ন ও সমবায় মন্ত্রী তাজুল ইসলাম, যুব ও ক্রীড়া প্রতিমন্ত্রী জাহিদ আহসান রাসেল বক্তব্য রাখেন। অনুষ্ঠানে দক্ষিণ কোরিয়ার রাষ্ট্রদূত লি জ্যাং-কিউন ও তুরস্কের রাষ্ট্রদূত মোস্তফা ওসমান তুরান বক্তব্য রাখেন। অনুষ্ঠানে বিভিন্ন গণ্যমান্য ব্যক্তিবর্গ ও গণমাধ্যমকর্মীগণ উপস্থিত ছিলেন।

#
তারিক/পরীক্ষিৎ/মেহেদী/শাম্মী/জসীম/রেজ্জাকুল/মাসুম/২০২১/১৪৪০ ঘণ্টা 

তথ্যবিবরণী









   নম্বর : ৪৬০৭
মেক্সিকোয় বাংলাদেশ সাংস্কৃতিক দলকে উষ্ণ অভ্যর্থনা

ঢাকা, ১৩ আশ্বিন (২৮ সেপ্টেম্বর) :

স্পেনের ঔপনিবেশিক শাসন হতে মেক্সিকোর স্বাধীনতা লাভের ২০০ বছর পূর্তি উদযাপন অনুষ্ঠানে যোগ দিতে বাংলাদেশ থেকে ১৪ সদস্যের একটি সাংস্কৃতিক প্রতিনিধিদল মেক্সিকো পৌঁছেছে।


মেক্সিকোর কর্ডোবা সিটিতে আজ মিউনিসিপ্যাল প্রেসিডেন্ট (মেয়র) Leticia López Landeros তাঁদের উষ্ণ অভ্যর্থনা জানান।


বাংলাদেশ সাংস্কৃতিক প্রতিনিধিদলের নেতৃত্ব দিচ্ছেন সংস্কৃতি বিষয়ক মন্ত্রণালয়ের উপসচিব ড. ললিতা রানী বর্মন। প্রতিনিধি দলের অন্য সদস্যরা হচ্ছেন- বাংলাদেশ শিল্পকলা একাডেমির সচিব মো. আছাদুজ্জামান, জনপ্রিয় লোকসংগীত শিল্পী ফকির শাহাবুদ্দিন, কণ্ঠশিল্পী অনিমা মুক্তি গোমেজ, নৃত্য পরিচালক শামীম আরা নিপা,      বিশিষ্ট নৃত্যশিল্পী শিবলী মোহাম্মদ, মো. মোস্তাফিজুর রহমান, মোহাম্মদ রাসেল আহমেদ, আবৃত্তি মণ্ডল, অরুণিমা দত্ত, মিউজিশিয়ান (বাঁশি) মো. মনিরুজ্জামান, মিউজিশিয়ান (কি-বোর্ড) জাকির হোসেন সাগর, মিউজিশিয়ান (অক্টোপ্যাড) অবিনাশ চন্দ্র মল্লিক ও মিউজিশিয়ান (তবলা) অভিজিৎ চক্রবর্তী। 


আজ সকালে মেক্সিকোর কর্ডোবা শহরে বাংলাদেশ প্রতিনিধিদলের প্রথম শো অনুষ্ঠিত হয়। অনুষ্ঠানে নৃত্যশিল্পীরা রবীন্দ্রনাথ ঠাকুরের রাঙিয়ে দিয়ে যাও’ গানের সঙ্গে নৃত্য, পাপেট নৃত্য, কত্থক ও মণিপুরী শাস্ত্রীয় নৃত্য পরিবেশন করেন। তাছাড়া বাংলাদেশের ঐতিহ্যবাহী লোকসংগীত পরিবেশন করেন শিল্পী ফকির শাহাবুদ্দিন। বাংলাদেশ দলের মনোমুগ্ধকর ও বর্ণিল পরিবেশনা মেক্সিকোর সাধারণ দর্শকদের মাতিয়ে রাখে। আগামীকাল একই ভেন্যুতে বাংলাদেশ দলের দ্বিতীয় পরিবেশনা অনুষ্ঠিত হবে।


এ সফরের মধ্য দিয়ে বন্ধুপ্রতিম দু'দেশের মধ্যে সাংস্কৃতিকবন্ধন আরো দৃঢ় হবে এবং মেক্সিকোর সাধারণ জনগণ হাজার বছরের ঐতিহ্যবাহী বাঙালি সংস্কৃতির নানা অনুষঙ্গ সম্পর্কে জানতে পারবে।

#

ফয়সল/পরীক্ষিৎ/মেহেদী/শাম্মী/জসীম/রেজ্জাকুল/মাসুম/২০২১/১২৫৫ ঘণ্টা 

তথ্যবিবরণী                                                                                                        নম্বর : ৪৬০৬
 

নৌপরিবহন প্রতিমন্ত্রীর শ্বশুরের ইন্তেকাল

ঢাকা, ১৩ আশ্বিন (২৮ সেপ্টেম্বর) :   


নৌপরিবহন প্রতিমন্ত্রী খালিদ মাহমুদ চৌধুরীর শ্বশুর বিশিষ্ট শিক্ষাবিদ অধ‍্যক্ষ আবদুর রশীদ গতরাতে ইন্তেকাল করেছেন (ইন্না লিল্লাহি........রাজিউন)। তিনি ঢাকায় একটি হাসপাতালে চিকিৎসাধীন অবস্থায় মারা যান।


আজ দুপুর ২.৩০ মিনিটে দিনাজপুর জেলার বোচাগঞ্জ উপজেলার বড়মাঠে মরহুমের জানাজা অনুষ্ঠিত হবে এবং বেলা ৩টায় উপজেলার দপচাই গ্রামের পারিবারিক কবরস্থানে তাঁকে দাফন করা হবে।

#

জাহাঙ্গীর/পরীক্ষিৎ/জসীম/শামীম/২০২১/১০৫০ ঘণ্টা

তথ্যবিবরণী                                                                                             
        নম্বর : ৪৬০৫
ফাইজারের আরো ২৫ লাখ ডোজ ভ্যাকসিন দেশে এসেছে

ঢাকা, ১৩ আশ্বিন (২৮ সেপ্টেম্বর) : 

আজ ভোরে হজরত শাহজালাল আন্তর্জাতিক বিমান বন্দরে আমেরিকার ফ্লোরিডা অঙ্গরাজ্য থেকে কোভ্যাক্স সহায়তার আওতায় আরো ২৫ লাখ ডোজ ভ্যাকসিন দেশে এসে পৌঁছছে। ভ্যাকসিনগুলো গ্রহণ করতে বিমানবন্দরে স্বাস্থ্য মন্ত্রণালয়, স্বাস্থ্য অধিদপ্তর, সিএমএসডি ও বিমানবন্দর কর্তৃপক্ষ উপস্থিত ছিলেন।


এর আগে কোভ্যাক্স সহায়তার আওতায় যুক্তরাষ্ট্রের মাধ্যমে ১ম দফায় ১ লাখ ৬২০ ডোজ এবং ২য় দফায় ১০ লাখ ৩ হাজার ৮৬০ ডোজ ফাইজারের ভ্যাকসিন দেশে এসেছে। আজ আরো ২৫ লাখ ডোজ সহ ফাইজারের মোট ৩৬ লাখ ৪ হাজার ৪৮০ ডোজ ভ্যাকসিন দেশে এসে পৌঁছল। 
#

